
Uztailak 11,
larunbata
22:00 Santamañako XV. mus

txapelketa.

Uztailak 12, 
igandea
10:30 Santamañako IX. kros

igoera.
17:00 Haur jolasak.
Ondoren txokolatada.

Uztailak 17, 
ostirala
20:00 Festen hasiera.

Tranpazulon igoera.
Txupinazoa.

21:00 Herri afaria.
Gauean Izer, Alabier eta

Lutxurdio.
Goizaldera txokolatada.

Uztailak 18,
larunbata
11:00 Meza nagusia.
Ondoren hamaiketakoa.
13:00 Herri kirolak (bailarakoen

artean).
Ondoren bertsolariak: Mañukorta

eta Peñagarikano. 
Trikitilariak: Kupela taldea.

17:30 Kalejira.
Gauean Kupela taldea.
Goizaldera txokolatada.
16:00 Santamañako XIV. Mus

txapelketa.

Uztailak 19, 
igandea
09:30 Andazarrateko XXV. igoera

(federatugabeko
txirrindularientzat).

11:30 Meza nagusia
Ondoren herri kirolak.

Aizkolariak: 
- Xabier Alkizalete eta 

Aratz Mugerza.
- Ruben Saralegi eta 

Arkaitz Olano.
Harrijasotzaileak: 
- Mª Jose Sardon.
Bertsolariak: 
-  Irazu eta Telleria.
Trikitilariak: Laja eta Mikel.

18:00 IX. zaldi lasterketa.
Gauean Laja eta Mikel.
Gauerdian Tranpazulon jaitsiera

festei amaiera emateko.

Santa Marinaren omenez, Santamaña elkartea, Goiballako 
bizilagunak eta Asteasuko Udaleko festa batzordearen artean, 

uztailaren 11, 12, 17, 18 eta 19rako prestatutako jaiak.

HEMEROTEKA

Beterri-
-Aiztondo

E G U N E Z  E G U N

Kantagintza: kantu zaletasunaren trebezia

Aholkularitza - Artezkaritza

ENPRESEN AHOLKULARITZA
Fiskala, dirukontuena, juridikoa, 

laborala, aseguru orokorrak

Kale Nagusia, 37
Tel.: 943 692 763 • Faxa: 943 692 774

AMASA-VILLABONA

Iraola

Ekainak 19, ostirala
Pilotari profesionalen arteko par-
tida izan zen ikusgai. / ASTEASU
XII.Erreportari Gaztea Sariak bana-
tu ziren. / ANDOAIN
Gipuzkoako txirrindulari itzuliko
erlojupekoa egin zen./ ASTEASU-
LARRAUL

Ekainak 20, larunbata
Rock jaialdi arrakastatsua egin zen
Nafarroa plazan. / ANDOAIN

Ekainak 21, igandea
Mendizabal aizkolariak saio ikus-
garria eskaini zuen Gorostidi harria
saioan. / ADUNA

Ekainak 23, asteartea
San Juan gaua ospatu zen eskual-
deko hainbat herri eta txokotan.
/ BETERRI-AIZTONDO

Ekainak 24, asteazkena
Axeri dantzarekin ospatu zuten San
Juan eguna. / ANDOAIN

Ekainak 26, ostirala
Sorginearen igoerak hasiera eman
zien San Pedro jaiei. / ASTEASU
Mikel Laboari omenaldia egin zio-
ten Loatzo musika eskolako kide-
ek. / ADUNA

Ekainak 27, larunbata
Koadrilen eguna izan zen./ ZIZUR-
KIL
Rikardo Arregi kazetaritza sariak
banatu ziren. / ANDOAIN

Xabier Huitzi
Andoain

Azken urteotan ohikoa da
70/80 eta lehenagoko
hamarkadatako musika eta

kantagintzaren izenik nagusienak
behin eta berriz errepikatzea eta
arrakasta handiz gainera: garai
bateko nostalgiak betetzen ditu
lepo areto, kiroldegi eta futbol
zelaiak…, telebista eta irratiak…
Euskal kantagintza ez da albora
geratu eta, zentzu horretan, nor-
maltasunaren bidean dagoela esan
dezakegu: Benito Lertxundi, Mikel
Laboa edo “Geu Gira” honen leku-
ko.

Munduko hizkuntzetan, ordea,
“betiko izarrez” gain, belaunaldi
erreleboa etengabekoa izan da,
Euskal Herrian ez bezala: bertso
inprobisatu eta kantatuaren mun-
duko erreferentzia den lurralde
honetan, kostata zabaldu dituzte
bideak bi eskuko atzamarrekin kon-
ta ditzakegun kantari apurrek…
Nostalgiaz eta nostalgiatik bizi ote
gara?

Kantuan hezi garenok, eskolan,
herriko koruan eta beste nonahi kan-
tatu izan dugunok askotan komen-
tatzen dugun gaia da hau,asko kez-
katzen gaituena,neurri handi bate-

an etenda eta hautsita ikusten bai-
tugu ondare honen biziberritzea eta
beraz,euskal kulturaren erreferentzia
falta eta galera belaunaldirik gazte-
enengan.

Asko izan daitezke kantatzeko ohi-
tura (eta jakinduria) berreskuratzeko
neurri eta ekitaldiak baina garbi dago,
txikitan, umetan eta gaztetan kanta-
tzen ez duenak ez duela nahikoa tre-
bezia lortzen euskarazko kantuak
ezagutu eta lagunartean kantatzeko.

Ohikoak egiten ari dira kantu kale-
jirak: papera eskuetan hartu eta herri
nahiz hirietako kale eta auzunerik
“zaharrenetan”kantatzera biltzen dira
herritarrak. Joan zen igandean, esa-
terako, Hernanin ginen goizeko
07:00etan “aurorak” kantatzen Her-
nani, Ereñozu eta Goizuetako lagu-
nekin: eguzkia begien parera altxatu
eta horrek dakarren logura gozoan ez
erortzeko, doinua aldatu genuen eta
“norbait”Egun da Santimamiña jotzen
hastearekin berpiztu ziren animoak:
“hau bai…,bazen eztakit zenbat urte
entzun ez nuela…” , eta horrelako-
ak esaten ziren…

Urte gutxitan lortu da kantu zaha-
rrak ahaztu eta berririk ez sortzea edo
berriengatik nahikoa ez egitea denok,
esfortzu handirik gabe ikasteko (sal-
buespenak salbu, noski). Kantari bat
hasi edo abesti berri bat sortu ordu-
ko, beste batzuekin egiten den beza-
la etengabe jardungo balute irrati,tele-
bista, internet eta horrelakoetan,nahi
gabe ere mundu guztiak ikasiko lituz-
ke. Baina txiki-txikitan ez ezik, kos-
kortu eta gaztetzen direnek ere esko-
lan eta herrian kantatzen ikasiko balu-

te, beste oilar batek egingo luke
kukurruku. Ez da izango gazteek
musika entzuten ez dutelako! Gerta-
tzen dena da, euskal kantu gustuko
edo ezagunik eskuera ez izateak,
beste iturrietara eramaten dituztela.

Kantari jarduteak, kantatzen ikas-
teak,kantu zaletasuna sortzen du eta
zale guztien artean kantari on eta esan-
guratsu batzuk. Aspaldi konturatu
ziren bertsolariak: bertsolari berri eta
gazteak sortu behar dira baina, batez
ere bertsozaleak dira ugaldu beha-
rreko, saio arrakastatsuak egin ahal
izateko eta bertsozale guztien artetik
bertsolariren bat beti sortu dadin
ahalbidetzeko. Kantu eta musikaza-
leak, antzerki eta zine zaleak, irakur-
leak, bertsozaleak eta abar hezten ez
badira, nekez sortuko dira idazle,
aktore, musiko edo kantugile nahiz
bertsolariak, ugaritasunetik sortzen
baitira gero kalitatea eta erreferen-
tzia izateko gai diren artistak.

“Ansa ahizpak ezagutzen al ditu-
zu? Harrigarri ondo kantatzen ditek,
asko gustatzen zaizkit” –esan zidan
lagunak Goiko plazako kiosko ondo-
tik pasa eta oholtzan zeudenak zein-
tzuk ote ziren galdetzen genuen bitar-
tean.Entzun ere ez ditut egin…,bazi-
renik ere. Penagarri! 

Zertarako ditugu irrati, telebista,
internet eta antzekoak? Michael Jack-
son hil da eta korreoa bete didate haren
kanta eta bideoekin… Mesedez,nor-
baitek ba al dauka Ansa ahizpen gra-
baziorik?! Eskertuko nuke nahiz eta
Michael Jackson gustatu izan zaidan
eta gainera “kintakoak” garen, zin-
kuentaiotxokuak alegia.

HAMABOSTEANBEHIN

ZORIONAK 
Elisabet Gallo
Aizpuruak
ekainaren 28an
23 urte bete
zituen.
Zorionak eta
muxu handi bat
etxekoen
partetik.
ANDOAIN

ZORIONAK 
Ekainaren 26an,
Jone Telleria
Albisturrek,
etxeko xomorro
ttikienak,
bigarren urtea
bete zuen.
Zorionak
etxekoen partez.
ANDOAIN

ZORIONAK 
Ekainaren 
30ean gure
Nahia 
sagutxoak lau
urte bete 
zituen! Zorionak
eta muxu potolo
bat familiaren
partez!
ANDOAIN

ZORION-AGURRAK OSO ERRAZA DA! IGORRI ARGAZKIA ETA IDATZIA
ANDOAINGO EDOTA ZIZURKILGO EGOITZARA Demografia

JAIOTZAK
Oier Steban Bedoya Arias
Ekainaren 12an, Andoainen

Julen Portillo Iglesias
Ekainaren 10ean, Andoainen

Andrea Alvaro Castellano
Ekainaren 17an, Andoainen

June Urruzuno Romera
Ekainaren 20an, Andoainen

Aiheko Imaz Pintado
Ekainaren 18an, Andoainen

Nerea Muñoz Rodriguez
Ekainaren 20an, Andoainen

Haizea Urruzola Mitxelena
Ekainaren 17an, Zizurkilen

Laia Iruretagoiena Gereño
Ekainaren 18an, Zizurkilen

Haizea Garmendia
Labrouche
Ekainaren 22an, Amasa-Villabonan

Jone Arretxe Unzue
Ekainaren 25ean, Amasa-Villabonan

Itziar Martin Rodriguez
Ekainaren 26an, Amasa-Villabonan

HERIOTZAK
Mikel Izagirre Sarasola
Ekainaren 20an, Asteasun

Fatima Videira Quelha
Ekainaren 16an, Andoainen

Maria Cruz Gil Etxeberria
Ekainaren 21ean, Andoainen

Maria Luisa Rineiro 
Agrafojo
Ekainaren 21ean, Andoainen

Ramona San Sebastian
Zuloaga
Ekainaren 25ean, Andoainen

ZORIONAK 
Zorionak lehengusu pare honentzat!
Oierrek ekainaren 2an 7 urte bete zituen
eta Junek 23an, beste 7 beteko ditu.
Muxu handi bana etxekoen partez.
ADUNA

Agustin Leitza, 27
% 943 591 603

20140 ANDOAIN
(Gipuzkoa) 

Eusko Jaurlaritza

Kultura Sailak diruz 
lagundutako hedabidea

EZKONTZAK
Roberto Felipe eta Izaskun Ortiz
Ekainaren 20an, Andoainen

Miguel Duran eta Virginia Peguero
Ekainaren 20an, Andoainen

Eneko Garcia eta Noelia Gibello
Ekainaren 20an, Andoainen

Juan Francisco Venero eta Idoia Fernandez
Ekainaren 20an, Andoainen

Martin Mikelarena eta Nathalia Kihara
Ekainaren 27an, Andoainen

David Rodriguez eta Ainara Urdapilleta
Ekainaren 26an, Amasa-Villabonan

Xabier Aristigieta eta Garazi Lopez de Etxezarreta
Ekainaren 26an, Amara-Villabonan

FEDEROPTICOS ORTE

Nagusia, 9. Tel./Faxa: 943 591 817
e-posta: orte@euskalnet.net Andoain

om Ikusmenerako terapia

Nik banuen amona eza-
gun bat bere garaiko
eta gaztetako kon-

tuak esaten zizkidana. Pozik
entzuten nizkion: baomenzi-
ran ballarako auzo batean
baserri batean neska motza
eta bestean, mutil lerdena.
Neskaren ama ausarta omen
zan lau aldeetatik begiratuta
ere. Bere alabari mutil are-
kin ezkontzeko eragiten
zion uraxe ez galtzeko aol-
katzen zion alabari, baina
alabak muzin egiten zion.
Soldadutzara joan gabea za-
la eta orrek zerbait esan nai
duala, ama bein da berriz
alabari eragiten, esanaz, ire
aita ere ez unan taldeko ar-
giena baina nere ondoan
utzi zizkinan tontoaren za-
patak. Iri nik erakutsiko diz-

kinat erakutsi bearrekoak,
ikusiko den soldadutzak zer
eragin duen. Alaba ezezko-
an galtza azpian botoiren
baten palta izango zuala
mutil arek esanaz. Ontan
zeudela, poliki poliki urteak
aurrera, gainera esaera zaa-
rra ere bide ertzean zelataka
(oinezkorik nai ez eta zal-
dizkorik etorri ez). Neska
motzak jarrera aldatu eta
amaren esanetara jarri, be-
reala artu zuten aldarerako
bidea oitura euskaldunean,
denbora galdurik gabe ager-
tu ziran gudari gaiak eta jos-
tun gaiak. Etxean naiko in-
dar zer nai lanetarako, agian
amaren sexologaritzari es-
ker.

Amona batek esanak

Antselmo Larrarte
Larraul

“

Nola liteke kontzertua ordu
honetan jartzea? Aurten
zergatik kendu dute ekital-

di hori? Ez dute ezer berririk asma-
tzen… Han eta hemen, hamaika
txokotan entzungo dira horrelako-
ak datozen asteetan. Garaiotan
jende genero bat asko ugaltzen
baita, honako ezaugarriak dituena:
Kolperik jo ez eta besteek egiten
duten guztia kritikatzea.

San Juan, San Pedro, Santiago,
Andramari…,festen zurrunbiloa hasi
da eskualdean. Herri eta auzo, suzi-
ri hotsik eta trikiti doinurik ez da fal-
tako bazterretan.Egunerokotasunaz
ahaztu eta gozatzeko egunak izan
ohi dira.Baina batzuek beste lan bat
izaten dute, kritikatzea. Ezer esan
aurretik guztiok kontuan izan behar
genuke, festa horiek gauzatzeko
zenbait jendek urte guztian egin
duen lana. Eskualdeko herri gehie-

netan, hamaika jenderen boronda-
tezko lanari esker soilik egin daitez-
ke festak. Aurrekontu txikiarekin,
egitarau onena eskaini nahi izaten
da. Urte guztian zehar bileretara
joan, dirua lortu, ekitaldiak hitzartu,
behar dena prestatu, ekitaldi asko-
tan parte hartu… Gainontzeko herri-
tarrek festaz gozatzeko hainbatek egi-
ten dituzten lanak dira. Isilpean sarri,
esker onik gabe ia beti. Honenbes-
tez jasangaitz egiten zait festak iri-
tsi (edozein herri edo auzotan ber-
din) eta kritikatzera soilik mugatzen
den jendea aurkitzea. Festa batzor-
deak irekiak izan ohi dira, eta anto-
latzaileek pozik hartu ohi dituzte
ideia eta jende berriak.Errazena hori
da, ezer egin ez eta egiten dutenei
errua bota. Kritika beharrezkoa da,
baina eraikitzailea izatekotan, lagun-
tzeko jarrera edukiz gero.Bestela isil-
isilik geratuta hobe.

Ondorioz, lerro xume hautetatik,
nire eskerrik beroenak han eta hemen
antolakuntza lanetan aritzen zareten
guztioi. Zuek gabe, ezinezkoa litza-
tekeelako.Ea guztiok hartzen dugun
kontuan. Festa eta uda on irakurle!

Hik lan eta nik kritikatu

Igotz Alkorta
Zizurkil

Bere alabari
mutil arekin
ezkontzeko
eragiten zion
uraxe ez
galtzeko
aolkatzen zion
alabari, baina
alabak muzin
egiten zion”

LOATZO MUSIKA ESKOLAK OMENALDIA ESKAINI ZION MIKEL LABOARI O M E N A L D I A

Mikel Laboa gogoan
Ekainaren 26an, Loatzo

musika eskolak omenaldi

xume bezain hunkigarria

eskaini zion Mikel Laboa

zenari. Ikasle, ikasle ohi eta

irakasle, guztira 150

musikarik hartu zuen parte.

O
so gogoko zuen Mikel
Laboak Aduna herria
eta sarritan etortzen
zen bertara. Loatzo

musika eskolako kideek, Labo-
ak gustuko zuen txokoa auke-
ratu zuten eskaini nahi zioten
omenaldia burutzeko. Eguna
iluntzearekin batera ekin zio-
ten musikariek jaialdiari Adu-
nako pilotalekuan. Harmailak
jendez beteta zeuden, musi-
kari handiaren kantuak nahiz
kantutegi tradizionaletik har-
tu zituenak haur, gaztetxo
nahiz helduen ahotik entzu-
teko. Hitza, doinua eta oroi-
tzapena batu zituzten, bare eta
goxo. Mikel Laboaren ahotsari
txalapartaren doinua gehituz,
Lili bat kantu ezaguna eskai-
niz eman zioten hasiera musi-
ka eskolako bi irakaslek ema-
naldiari. Trikitilari eta abes-
lari gazteek Izarren hautsa
eskaini zuten jarraian eta Hai-
ze hegoakantuaren txanda eto-
rri zen ondoren, pianoa, saxoa
eta tronpetari lagunduz, hogei-
ta hamar haurrek abestu zute-

larik. La riqueza, Egun da San-
timamiña…, errepertorioa
zabala bezain indartsua izan
zen, baita parte hartzea ere:
musika eskolako ikasle, ikas-
le ohi eta irakasleekin batera,
eskualdeko Herria kantuz eki-
meneko kideek nahiz dantza-
riek ere parte hartu zuten. 

ATAHUALPA YUPANQUI
ADUNAN
Kantuen artean, Mikelen bizi-
tzako hainbat pasarteren berri
emanez, ikus-entzunezkoa pres-
tatu zuten antolatzaileek. Bes-
teak beste, Mikelek musika
latinoarekiko zuen zaletasuna
aipatu zen eta nola miresten
zuen Atahualpa Yupanqui
musikari argentinarra. Bada,
emanaldi guztian zehar, duela
38 urte Atahualpa Yupanquik
Donostian eskainitako kon-

tzertua eta gero, lagunartean
Adunan egin zuten bazkal
ondorengo argazkia izan zen
ikusgai. Besteren artean, ber-
tan ziren Benito Lertxundi,
Joxan Artze, Mikel Laboa eta
Atahualpa Yupanqui bera. Loa-
tzo musika eskolako kideek
ere dotore eskaini zuten Mike-
lek oso maite zuen Atahual-
paren kantua; hitzak, gitarra eta
perkusioarekin lagunduta.
Oroitzen zaitudaneanedo Ihes
betea kantu ederrek ere ez
zuten hutsik egin. Uxue Urru-
zola villabonatarrak  abestu
zuen lehena, Adunako dan-
tzari gazteek trikitixa pieza
indartsua dantzatzen zutela.
Jone abeslari anoetarrak abes-
tu zuen Ihes betea, Inar piano-
joleak lagunduta eta Alurr dan-
tza taldeko dantzarien koreo-
grafiarekin borobilduta. Ema-
naldiaren amaieran, Laboaren
bi kantu ezagunenak: Baga
bigaeta Txoriak txori. Parte har-
tzaileak gustura eta ikusleak ere
pozik sumatzen ziren. Sentsi-

bilitate handiko emanaldi ede-
rra izan zen, udako gau giro
atsegin sorginduan.

ANTOLATZAILEAK, ESKER
ONEZ
Emanaldiaren amaieran, Loa-
tzo musika eskolako lehenda-
kari Miren Mujikak hartu zuen
hitza eta eskerrak eman zizkien
musika eskolako irakasleei,
“azken hilabeteetan eginiko
lanagatik eta prestakuntzan
jarritako ilusioagatik”. Loa-
tzoko mankomunitatea osa-
tzen duten Udalak ere gogoan
izan zituen eta bereziki, Adu-
nako Udala “emanaldia ahal-
bidetzeko emandako lagun-
tzagatik”. Laboaren emazte
eta familiari besarkada handia
bidali zien eta kontzertua egi-
teko asmoa ilusio handiz har-
tu zutela jakinarazi zuen. Loa-
tzo musika eskolak, Laboa
bezalako artisten lanak eza-
gutaraziz eta musikari berriak
sortuz lanean jarraitzeko gogoa
erakutsi zuen. Bestalde, Aran-
tza Aburuza alkateak, eskerrak
eman zizkion Laboari “herria-
ri utzitako kantu emariagatik”
eta Loatzo musika eskolari,
“Aduna aukeratu izanagatik
omenaldia egiteko. Animo eta
segi aurrera!”. Haize hegoa
kantua abestu zuten adunar
gaztetxoak pozik agertu ziren.
“Txikitatik entzun izan dugu
Mikel Laboa etxean eta asko
gustatzen zaigu bere musika.
Baga bigaaskotan entzun dugu,
nahiz eta beste kantu batzuk
gehiago gustatzen zaizkigun.
Jende askok abestu du ome-
naldian eta guk ere gustura
abestu dugu”. 

Hitzak bezala doinuak aldiz-
karian tarteka ezin daitezkee-
nez, www.aiurri.com gunean
ikus eta entzun daitezke ema-
naldiko hainbat pasarte.

Haize hegoa abestu zuten gaztetxoek, pianoa, saxoa eta tronpetaren laguntzaz.

Loatzo musika banda eta Herria Kantuz ekimeneko kideak.

“
Sentsibilitate
handiko emanaldi
ederra izan zen,
udako gau giro
atsegin
sorginduan”

G A L D E K E TA ESKUALDEKO HERRITARREK UDA GARAIAREN INGURUAN HITZ EGIN DUTE

Ekainaren 21eko
goizaldean udaberriari

agur esan eta uda
iritsi zen, eguraldi

atsegina lagun.

U
darekin batera, etena
egin eta atseden har-
tzeko oporraldia iris-
ten da kasu askotan.

Eskualdeko herritarrek uda-
rako dituzten asmoen berri
azaldu dute. Gustura hartu
dute eguzki goxoa guztiek,
aspaldian gorde samar egon bai-
ta. Uda on denoi.

OLAIA, LEIRE,
YERAY, IMANOL,
ANDONI ETA JON 
Aduna

1. Bero handirik ez zaigu gusta-
tzen, baina eguzkia bai. Bagenuen
eguzkia ateratzeko gogo pixka bat.
Hala ere, aurtengo negua ez zaigu
gogorra iruditu, ez baitu elur askorik
egin.

dartza zalea izan: beroa, hondarra,
jendea… Gehiago gustatzen zait
mendia. Lehen gustura eta sarritan
joaten ginen mendira,gutxiago orain.

5. Uda ez, bero handiak ez bai-
tzaizkit gustatzen. Hotz handirik egi-
ten ez badu, gustura ibiltzen naiz
neguan.Udaberria polita iruditzen zait,
goizeko freskuran eguna luzatzen has-
ten denean eta,udazkena ere bai,kolo-
rez betetako basoak ikusteko.

GALA MURILLO
Andoain

1. Beroa iristeko gogoa izaten dut
normalean eta aurten ere halaxe ger-
tatu zait. Eguraldi beroarekin ez dut
batere arazorik izaten eta gustura har-
tzen ditut egun eguzkitsuak. Egia
esan, gorputza ondo egokitzen zait,
bai eguraldi hotzera baita berora ere.

2. Aurtengo udan oporrak hartuko
ditut,bai.Kanpora joateko asmotan gabil-
tza; ziurrenik Portugal aldera joateko

Iritsi da uda, gogoko urtaroa?

5. Uda mangerarekin jolasteko
eta negua elurrarekin jolasteko.Udaz-
kena ere gustatzen zaigu,hostoak eror-
tzean,hosto-pila handia egin eta gai-
nera salto egiteko. Iaz izugarrizko pila
egin genuen.

JOTA ARANBURU
Amasa-Villabona

1. Gustura hartu dut eguzkia,bai-
na azkar aspertzen naiz beroarekin.
Hotza gogoko dudan arren,urritik hasi-
ta, nahiko eguraldi txar izan dugu.

2. Abuztuan izango ditut oporrak
eta Jakara joango gara. Mediterraneo
aldera ere animatuko gara gero igual.

3. Bizikletak hartu eta Leitzaran
ingurura joatea plan polita iruditzen
zait.Gainerakoan,parranda gutxi egi-
ten badut ere,Santiotan topatzen dut
festarako tartea. Añorgako jaietan
ere bai.

4. Hondartza ez,ez naiz inoiz hon-

2. Ekainaren 23an hartu genituen
oporrak eskolatik eta gurasoekin opo-
rretara joango gara laster: Galiziara,
Errioxara, Kanarietara…

3. Herriko parke berrian jolastea
gustatzen zaigu. Eskualdeko festak
ere oso gogoko ditugu:gehien-gehie-
nak Adunako festak eta bereziki,hau-
rren eguna; altxorraren bila ibiltzeko.
Asteasu eta Andoaingo jaiak pasa
berriak dira eta Andoaingo su artifi-
zialak etxeko leihotik bertatik ederki
ikusi genituen.Argi handia egiten zuten
zeruan.

4. Hondartza eta piszina asko gus-
tatzen zaizkigu,baina onena,belar gai-
nean mangerarekin jolastea da.Aur-
ten Tin-Tinen igeriketa ikastaroa egin-
go dugu batzuk eta saioa bukatuta-
koan, hondartzan jolasteko aukera
izango dugu.

1. Negu gogorra eta udaberri nahasiaren ondoren iritsi da uda. Eguzki gosez al zaude?  

2. Oporrik izango al duzu? Kanpora joateko asmorik? 

3. Eskualdean geratuz gero, zein plan duzu gogoko?

4. Mendia, hondartza edo beste aukeraren bat nahiago?

5. Zein urtaro duzu gustukoen? Zergatik?

Olaia,
Leire,
Yeray,

Imanol,
Andoni eta

Jon.

Jota Aranburu. Gala Murillo.

aprobetxatuko dugu. Astebete ingu-
ru egingo dugu etxetik kanpora.

3. Hemen geldituz gero hondar-
tzara joatea asko gustatzen zait, bai-
na mendira edo beste edozein toki-
tara joatea ere gustuko izaten dut.
Bestalde,opor egunetan,etxean lasai
egoteko denbora ere hartzen dut,urte-
an zehar ez delako izaten horretara-
ko aukera gehiegirik.

4. Hondartza eta mendia,bi auke-
rak ditut gustuko. Bietan ondo mol-
datzen naiz eta ez dut arazorik iza-
ten batera edo bestera joateko.

5. Uda asko gustatzen zait. Egu-
nak luzeagoak izaten dira eta den-
bora ondo aprobetxatzeko aukera
zabalagoa ematen du horrek.Jendea
lasaiago dabilela antzematen da.
Uztaila, adibidez, oso hilabete polita
dela iruditzen zait.

AINHOA BAKERO 
Asteasu

1. Negua oso luzea izan da –pen-
tsa, bi haur txikirekin gainera!- eta
oso gustura hartu dut udaren etorre-
ra. Eguzkia noiz aterako zain nengo-
en, zertxobait goxatu eta kolore pix-
ka bat hartzeko.

2. Oraindik urruti samar ikusten

baditut ere, abuztu bukaeran hartu-
ko ditut oporrak. Nire herrian, Goi-
zuetan igaroko ditugu oporraldiko
egun batzuk. Landetan beste batzuk.

3. Hondartzara, piszinara nahiz
errekara joatea gustatzen zait, baita
herriko jaietan parte hartzea ere.
Oraintxe pasa berriak dira Asteasu-
ko jaiak. Añorgan ere partea badu-
gunez,hara ere joango gara eta,nos-
ki, Goizuetakoetara ere bai.

4. Oso hondartza zalea naiz ni.Hala
ere,haur txikiak ditugunez,orain arte-
an piszinara joan gara gehiago. Aur-
ten, hondartzan egingo dugu proba;
umeek ere hondartza ukitu eta eza-
gut dezaten.

5. Oso gogoko dut eguzkia eta,
ondorioz, uda aukeratuko nuke urta-
roen artean.Egia da bero handiak egi-
ten dituenean,berehala hasten gare-
la kritikatzen baina, gustuko dut nik
uda. Gainera hemengo udak ez dira
beste hainbat lekutan bezain beroak.
Denetik egiten du hemen: eguzkia
bezala euria.

TXOMIN
ETXEBERRIA
Larraul

1. Ez daukat uda eta beroa iris-
teko gogo handiegirik. Itzala eta

freskotasuna, eguzki beroa baino
gehiago gustatzen zaizkit niri.

Eguraldi freskoa gustura hartzen
dut, nahiz eta badakidan eguzkia
ateratzea ere behar-beharrezkoa
dela.

2. Oporrak izango ditut, baina ez
dut uste kanpora joango garenik.
Hala ere, oraindik ez dugu guztiz era-
bakita.Familian,Bretainia aldera joa-
tea gustatuko litzaiguke,baina ez dugu
plan zehatzik egin,beraz,ez dakit azke-
nean zer egingo dugun.

3. Opor garaian hemen geratuz
gero, ezagutzen ez ditugun txokoak
bisitatzen saiatzen gara. Egun-pasa
ezberdinak egiten ditugu Euskal
Herriko eremu ezberdinak ikusiz.
Asko gustatzen zaigu barruko turis-
moa egitea.

4. Aukeran jarriz gero,mendira joa-
tea nahiago izaten dut hondartzara
baino. Marrazoei beldurra diet eta
horrelakoak uretan ibiltzen direnez,
nahiago dut urruti ibili eta mendira
joatea.

5. Lau urtaroen artean,udaberria
eta udazkena aukeratuko nituzke,
eguraldiagatik batez ere.

Negu gogorra ez zait gustatzen
eta uda beroegia ere batere ez,
tarteko eguraldia nahiago izaten
dut.

INES PUYADENA,
MAITE LIZARRAGA 
Zizurkil

1. Oso eguzki zaleak gara eta gus-
tura hartu dugu uda; eguzki gosez geun-
den, bai. Euri asko egin du neguan,
hotza baino gehiago, negu bustia izan
da aurtengoa. Ez oso atsegina.

2. Ines: Zizurkilgo Oporrak eus-
karaz ekimenean lanean arituko naiz
goizez uztaila bukaera arte,abuztuan
izango ditut oporrak. Cadizera joate-
ko asmoa dut eta, Maiterekin bate-
ra, Bartzelonara gero. Maite: Ikaste-
ko aprobetxatuko dut uda, geroago
iritsiko zaizkit niri oporrak.

3. Hondartza oso gogoko dugu eta
bazkaria hartuta, koadrilan egun-
pasa joatea ere bai. Eskualdeko jaien
artean Elbarrenakoak eta Villabona-
koak ditugu gogokoen. Ekainaren
amaieran Zizurkilen izaten den Koa-
drilen eguna ere bai.

4. Hondartza aukeratuko genuke:
ura eta olatuak gogoko ditugu. Lasai-
lasai mendira joatea ere gustatzen zai-
gu, baina ez hondartzara bezainbes-
te.Zarautzera joaten gara gehienetan.

5. Euri askorik egiten ez badu,uda-
berria ere urtaro polita da; baina
dudarik gabe, uda gustatzen zaigu
gehien. Ea giro ona egiten duen!

LUZE ETA ZABAL

ko urtaroa?

Ainhoa Bakero. Txomin Etxeberria. Ines Puyadena eta Maite Lizarraga.

E L K A R R I Z K E T A LEIRE PLAZA ARGAZKILARIAK BERE IBILBIDEAREN BERRI AZALDU DU

Begi bereziko argazkilaria
Leire Plaza andoaindarrak

urte mordoa darama

argazkigintzan. Berriki

Andoaingo Itzala gunean

erakutsi ditu bere

argazkietako batzuk..

Duela urte mordoa ekin zenion
argazkigintzari. Nolatan?
Diseinu grafikoa ikasten hasi
nintzen lehenengo eta gaien
artean argazkilaritza ere ira-
kasten zutenez, gustua hartu
nion. Ondorioz, duela hama-
bi urte argazkilaritza ikastea
erabaki nuen Donostiako esko-
la batean eta bide horri eustea
erabaki nuen.

Geroztik nola bideratu duzu argaz-
kilari lana?
Argazkilari moduan nire kabuz
ibili naiz beti. Ezkontza erre-
portajeetatik hasita, denetik
egitea egokitu zait. Egun, disei-
nu grafikoan ari naiz lanean
Donostiako publizitate agen-
tzia batean eta, egia esan, lotu-
ra dute bi lanek. Argazkilari
moduan enkarguz egiten dut
lan. Norbaitentzat lan egin edo
zure denda jarri ezean, nahi-
ko zaila izaten da argazkilari-
tzan lana topatzea. Oso bide
luzea da. Ahal dudanean kame-
rarekin kalera atera edo nor-
baiti argazkiak eginez, argaz-
kilaritza ez alboratzen saia-
tzen naiz beti. Egunero atera-
tzen ditut argazkiak.

Erakusketa ugari jarri izan duzu.
Azkena Andoaingo Itzala gunean…
Loiolako Kultur Etxean nahiz
Zaragozan ere erakutsi ditut
argazkiak. Orain Iruñeako Kul-
tur Etxean erakusteko aukera

sor daiteke. Normalean libre utzi
izan didate erakusketetako
argazkien gaiak aukeratzen.
Zaragozan, esaterako, emaku-
mearekin lotura zuten irudiak
eskatu zizkidaten eta han, ema-
kume biluziak eta erretratuak
aurkeztu nituen batik bat. Uztai-
laren hasiera arte, hilabetez
Andoaingo Itzala gunean ikus-
gai daude nire argazkietako
batzuk. Tartean dira Mexikora
eginiko bidaian atera nituen
argazkietako batzuk ere.

Mexikon argazkiak ateratzen?
Duela lau urte, sei hilabete iga-
ro nituen Mexikon. Argazki
piloa atera nuen, 5000 inguru,
eta material horrekin erakusketa
ugari egin dut. Mexiko ezagu-
tzeko helburuarekin eta argaz-
kiak ateratzeko asmoarekin egin
nuen bidaia; han lagunak ditu-
danez, bisita egiteko aprobe-
txatuz. Ez nuen Mexiko turis-
tikoa ikusi nahi, bertakoen egu-
neroko bizimodua baizik. Oso
gustura ibili nintzen, berriz
errepikatzeko moduko espe-

rientzia izan zen. Han bizi, jen-
dearekin egon eta bertako mugi-
mendua ezagutzen esperientzia
bakarra izan nuela uste dut. Zor-
te handia izan nuen.

Zein argazki mota lantzen duzu
gehien?
Denetarik. Azken boladan,
erretratuekin esperimentatzen
ari naiz batik bat: modeloei edo
lagunei argazkiak eginez. Bai-
na era berean, makrofotogra-
fia ere lantzen dut; loreekin esa-
terako. Paisaiei ere argazki
asko ateratzen diet. Astiga-
rragako sagardogileen elkar-
terako ere egin nuen lan bat:
sagarrondoen fase ezberdinei,
sagar mota diferenteei nahiz
sagardotegiei argazkiak atera-
ta, erreportaje zabala osatuz.
Ia urtebete igaro nuen gero ikus-
gai egon ziren argazki haiek ate-
ratzen. Interesatzen zaizkidan
proiektuak egiten ditut.

Gorputz biluzien argazkiak ate-
ratzea ere gustuko duzu. Ohikoa
al da argazkilarion artean?

Oso genero zaila da, sekulako
lana egin behar da: besteak bes-
te, argia asko zaindu behar
duzu. Hala ere, asko gustatzen
zait genero hori eta jende asko
animatzen da argazki biluziak
ateratzera. Argazkilari neska
batek gorputz biluziei argaz-
kiak ateratzea arraroa dela
esan izan dit batek baino gehia-
gok, niri ez zait iruditzen.  

Nola antolatzen dituzu modeloei
egiten dizkiezun argazkiak? 
Interneteko orrialde baten bidez
ezagutu nituen modeloak. Bada
Donostian doan elkartrukeak
egiteko modelo, ile-apaintzai-
le, makillatzaile nahiz argazki-
lariz osatutako talde bat. Modu
horretan modelo ugari ezagu-
tu dut. Dagoeneko lauri egin diz-
kiet argazkiak eta beste horren-
beste egiteko zain daude. Mode-
lo eskolaren batera joan ezean,
zaila izaten da bestela. Mode-
loek posatu eta nik argazkiak
egin, Internetek eskaintzen duen
aukera hori polita da, denok ira-
bazten dugu.

Animaliei eta loreei ateratako
argazki mordoxka duzu…
Asko gustatzen zait animaliei
argazkiak ateratzea. Huroiari
ateratakoak ere badauzkat.
Gehien-gehienak, ordea, katuei
ateratzen dizkiet; oso gogoko
baititut. Lore txikiei ateratzea
ere gustatzen zait. Objektibo
bereziko kamera daukat, argaz-
kiak oso-oso gertutik ateratze-

“
Argazkilaritzari
jaramon gutxi
egiten zaiola uste
dut, gehiago
zaindu beharko
litzateke”

Leire Plaza argazkilaria Andoainen.

326 AIURRI  30/6/09  13:42  Página 10

                            



112009ko uztailaren 3a 326 Aiurri

kilaria
ko. Inork begiz jotzen ez dituen
lore txiki ohikoei ateratzen diz-
kiet argazkiak. Loreen kolore-
ak oso biziak ateratzen dira
argazkietan. Bartzelonako bule-
go batetik lore laranja bati egi-
niko argazkia erosteko intere-
sa azaldu didate.

Sarea izango da zure argazkiak
ikusi eta zurekin harremanetan
jartzeko biderik zuzenena, ezta?
Artelista izeneko gunean ar-
tearekin lotutako lanak jar-
tzen dira salgai, argazkiak
bezala pinturak edo eskultu-
rak ere. Duela urte asko jarri
nituen nire argazkiak gune
horretan eta fruitu onak
eman dizkit. Erakusketak
egiteko eskaintza batzuk ere
orri horren bidez iritsi zaiz-
kit. Nire webgunea egin nahi
dut epe laburrean, baina
oraindik egin gabe daukada-
nez, argazkiak ikusteko beste
gune eguneratu bat, www.lei-
re.deviantart.com da.

Begi berezia duzu argazkiak ate-
ratzeko…
Perspektiba desberdina atera-
tzen dudala esaten didate. Nire
estiloa daukat eta gauzak nahi-
ko berezi ikusten ditut. Ger-
tatu izan zait Donostiako kale-
ren bat perspektiban atera eta
jendeak ez ezagutzea.

Kalean zoazela,askotan gertatzen
al zaizu bat-batean argazkia ikus-
tea?
Bai, askotan ikusten ditut argaz-
kiak baina ez ditut beti atera-
tzen. Argazkiak ikusi arren,
makala naiz mugimenduko
argazkiak ateratzeko, ihes egi-
ten didate askotan. Zaila da,
beti prest egon behar baituzu.
Lekuak edo mugitzen ez diren
argazkiak errazago ateratzen
ditut.

Zein ezaugarri ikusi behar diozu
argazki bati ona dela irizteko?
Estetika baino garrantzitsua-
goa iruditzen zait argazkiak zer-
bait transmititzea. Batzuetan
argazkiak politak izan arren,
ez dute ezer esaten, ez dute bizi-
tzarik. Niri argazkiek zerbait
esatea gustatzen zait eta horre-
tarako sentimenez ateratzen
ditut. Duela gutxi, nire argaz-
kiak malenkoniatsuak direla
esan zidaten. Ez da lehen aldia
eta nik ere ikusten diet hori,
baina ez zait ateratzen beste
era batera argazkia egitea. Nik
ikusten dudan moduan trans-
mititzen dut pentsatzen duda-
na. Jendea irribarrez edo tal-
dean ageri den argazki gutxi
daukat. Agian nahita egiten
dudan arren, ez naiz kontura-
tzen, seguruenik nire pertso-
nalitatea horrelakoa delako.

Zer nolako harrera ikusten dio-
zu zuen lanari?
Nik uste jendeari argazkilari-
tza gustatu egiten zaiola. Hala
ere, gaizki zainduta dagoen
artea dela iruditzen zait. Pin-
turari edo beste hainbat tek-
nikari harrera hobea egiten
zaiela esango nuke. Argazki-
laritza beste arte mota batzue-
kin alderatuta berria da, bai-

na ez da nahikoa kontuan har-
tzen, ezta erakusketak egite-
rakoan ere. Nik uste arreta han-
diagoa eskaini beharko litzaio-
keela. Era berean, jendea argaz-
ki mota bat ikusten ohituta dago
eta beste argazki mota bat uler-
tzea zaila egiten zaio. Argaz-
kilaritzari jaramon gutxi egi-
ten zaiola uste dut, gehiago
zaindu beharko litzatekeela.

ANDOAIN

A s t e a s u
943 690 821

M O T Z - M O T Z E A N

Kamera digitala ala analogikoa?
Egun, digitala aukeratuko nuke;
askoz ere praktikoagoa delako.
Denborarekin garai berrietara ego-
kitu behar den arren, analogikoak
askoz hobeto ateratzen ditu.

Argazkia koloretan edo zuri-bel-
tzean?

Zuri-beltza artistikoagoa da, asko
gustatzen zait. Baina koloreak ere
badu berea.

Argazkia paperean edo ordena-
gailuan?

Normalean gehien
gustatzen zaizkidan
argazkiak aukeratu
eta inprimatu egiten
ditut album txikie-
tan jasoz, etxerako
edo lanerako. Gai-
nerakoak ordena-
gailuan gordetzen
ditut.

Papereko argazkia, matean
edo brilloan?

Matea gehiago gustatzen zait,
bereziagoa iruditzen zait. Hala
ere, koloretako argazki batzuk
brilloa eskatzen dute.

Atera duzun argazkirik kuttu-
nena?

Asko gustatzen zait Chiapas-
ko hondarretan atera nuen
argazki bat.Oso leku ederra da
eta oso oroitzapen onak ekar-
tzen dizkit.Loreen argazkiak ere
oso gustuko ditut.

Egin nahiko zenukeen argaz-
kia?

Bidaiatu eta argazkiak atera-
tzea gustatuko litzaidake,
Argentinan esaterako.

Argazkilariaren etxea argazkiz
beteta?
Argazkiak asko,baina
paretan itsatsita baka-
rra: ahizpak oparitu
zidana. Beste guztiak
txukun-txukun gorde-
ta dauzkat. Norberak
egindako argazkiak
milaka bider ikusten
dira eta aspertu egi-
ten zara bestela.

Chiapasko hondarrak. © Leire Plaza

Koloretako etxea.
© Leire Plaza

I R A K A S K U N T Z A AITA LARRAMENDI IKASTOLAN URTE MORDOA EGINDAKOAK DIRA

Alfredo Kamio, Ana Jesus

Altuna eta Gurutz Ikutza

Andoaingo ikastolako

irakasle eskarmentatuenek

erretiroa hartu dute, 60 urte

bete dituzten honetan.

A
ndoaingo ikastola osa-
tzen duen hezkuntz
komunitateak ekai-
naren 14an eskaini

zien omenaldia, ikasturte
amaiera ospatzeko Goiburun
egiten duten jaiaren barnean.

Umilki, diskreziorik han-
dienarekin nahi lukete hartu
erretiroa, baina badakite zai-
la dela hori. Andoaingo maki-
na bat belaunaldiren irakasle
izan dira, eta horrek, nahi eta
ez pertsona publikoak izatea
eragin die. Herriko beste edo-
zein herritarrenak hartuko ez
lukeen oihartzuna hartu du,
beraz, euren jubilazio iragar-
penak.

“Hirurok ere ez gara oso ager-
zaleak, eta egun hauetan sen-
timenduak ateratzen ari zaiz-
kigu, nahiz eta hotz samar ibil-
tzen saiatu”, aitortu du Ikutzak.

Egun hauetan jende asko
hurbildu zaie zorionak emate-
ra eta urtetan egindako lana-
gatik eskerrak ematera. Horien
artean, Altuna sexuen arabe-
rako bereizketa egitera ausar-
tu da: “Aise sumatzen da poza
besteari adierazteko emaku-
meak zaleagoak garela”.

Hirurek ere erdi txantxetan
adierazi dutenez, ez daukate
argi ikasleak zergatik dabiltzan
egunotan pozik, alegia hirurak
ikastola uztera doazelako ala
oporrak direlako. Izan dira tar-
tean, hala ere, interesa piztu-

ta joan zaizkien ikasleak, Iku-
tzak gogoratu duen bezala:
“65 urte bete arte zergatik ez
dugun jarraitu galdetu dit batek
baino gehiagok, eta bestalde,
Internetez argazkiak eta
mezuak bidaliko dizkidatela
agindu didate batzuek”.

IKUSKATZAILE
BELDURGARRIAK
5. mailako ikasleekin eduki
zuen azken eskola egunean
emozioz gainezka izan zela
adierazi du Altunak: “Irakas-
leongan konfiantza jartzeaga-
tik euren gurasoekin esker one-
ko nagoela esan nien lehenbi-
zi, eta gero Andoaingo ikasto-
laren historiako pasadizo txi-
ki batzuk kontatu nizkien.
“Hain zaharra al zara ba?” gal-
detu ondoren, aho zabalik egon
ziren entzuten”.

Haurrei kontatutako isto-
rioren bat azaltzeko eskatuta,
legez kanpoko ikastolentzat
pertsonaia beldurgarria izaten
zen ikuskatzailearen pasadizoa
gogoratu du Altunak: “Nik
eskolaurrean bi aldiz ezagutu
nuen inspektore famatua. Lehe-
na itxi ziguten batean, eta biga-

rrena, legeztatu aurretik. Biga-
rrengo honetan, nire gelan sar-
tu eta galdera mordoa egin ziz-
kien ikasleei. Gizona joaten ez,
eta halako batean, arbelan
borobil bat marraztu zuen. “A
ver, qué es esto?” galdetu zuen.
Eta batek erantzun: Un mama-
rracho. La profesora nos dice
que si no lo dibujamos con un
compás, es un mamarracho”.
Gelatik bidaltzeko modu poli-
ta izan zen ateraldi hura”.

HERRIAN ZEHAR, IBILERA
NOMADA
Behin legez kanpoko kontu
zaharrak esaten hasita, ezin
bazterrean utzi Aita Larra-
mendiren historia zailtasunez
betea. 1963an jarri zen abian,
Mari Paz Artolazabal eta Mira-
ri Ugalde irakasleekin eta 53
ikaslerekin. Juanita Alkainek
utzitako Kale Nagusia 28ko
etxean izan zen hasiera hori. 

Ikutza, Altuna eta Kamio
ondorengo urteetan sartu ziren
irakasleen taldean.

1985-1986an Txistokiko eta
1992an Bazkardoko eraikinak
altxa ziren arte, ezin gertuago
bizitu dute Andoainen barrena

ibilera nomada eraman zuen
ikastola. Kamiok ziurtatu due-
nez “urte batean, azpian esko-
la zeukaten hamaika etxe kon-
tatu genituen”. Oroimena astin-
du, eta lekuak izendatzen hasi
da: “Agustin Leitza kaleko aurre-
aldea eta atzealdean, Olajau-
nean, Sarmendi baserriko lurre-
tan, Juan Bautista Erro kalean
(bai Sasierrotan, baita aurrerago
alde batera zein bestera), Pla-
zaolan (orain Gurutze Gorria
dagoen horretan), Huizi Dok-
torean (Ondarretako atzealde-
an), Zaharren egoitzan, Extre-
madura kalean, La Salle ikas-
tetxean...”. 

Legez kanpo egoteari eta
leku propiorik ez izateari, ara-
zo ekonomikoa gehitzen
zitzaion garai haietan. Horre-
lako egoera batean, ezinbeste-
ko gertatzen zen gurasoen,
herritarren eta gainerakoen
laguntza. Altunak gertaera
baten bidez azaldu du zein
baldintzatan aritzen ziren ira-
kaskuntzan: “Anparo Etxa-
rrain eta biok gure lehen txan-
goa egitea planteatu genuen.
Lasarte ondoko Zubietara joan
nahi baina sosik ez, ordea.

Alfredo Kamio, Ana Jesus Altuna eta Gurutz Ikutza, ikastolako gela batean.

Erretiratu diren hiru irakasle “mitiko”

Lau-bost gurasok prestatu
zituzten euren autoak eta hala-
xe joan ginen haurrekin”.

Auzolana ezinbestekoa ger-
tatu zen. Gela horietako asko,
adibidez, jabeek utzitakoak
izaten ziren. Aipatzekoa ere
bada zenbait guraso eta herri-
tarren aldetik aurrera eraman
zen ekimen bat, Kamiok aipa-
tu duenez: “Gelak sortzeko,
Leizaur Akademia sortu zuten.
Kapitala jarri lehenbizi, eta
akzioak banatu zituzten gero.
Agustin Leitzako gelak erosi
ahal izan ziren horrelaxe”. 

Esan beharrik ez dago ira-
kaskuntzarekin zerikusirik ez
zuten hainbat lanetan agortzen
zituztela makina bat ahalegin

orduan, guraso eta batzarki-
deek bezala irakasleek.

Irakasleen ikuspuntutik,
Kamiok beste oztopo bat gehia-
go du hizpide, “urtetan ez
genuen ikas-materialik eduki.
Etxean sortu behar izan geni-
tuen, nork bereak, erdal argi-
taletxeak euren materiala eus-
karatzen hasi ziren arte eta
geroxeago Ikastolen Federa-
zioak beren materiala kalera-
tu zuten arte”. 

Txistokiko ikastolaren erai-
kinarekin batera hainbat zail-
tasun zahar desagertu ziren
arren, “arazo berriei egin behar
izan diegu aurre. Jakina, ara-
zo horiek zerikusi gehiago dute
hezkuntzarekin, legeekin edo
ekonomiarekin baino”. 

Honaino heldurik, derrigo-
rrezko galdera da hasi zirene-
tik zenbat eboluzionatu duen
irakaskuntzak. Bat datoz hiru-
rak erantzuterakoan: “Orain ez
da lehen bezainbat materia
ematen eta kurrikuluma ikas-

le bakoitzaren gaitasunetara
egokitzen da pixka bat”. 

Ikasleen ezaugarriak ere alda-
tu direla sumatzen du Altunak:
“Agian adierazkorragoak dire-
lako-edo, baina iruditzen zait
gaurko haurrei goxotasuna fal-
ta zaiela”.

Irakasleen ogibidean berezi-
ki aipatzen den estresaren gai-
nean, berriz, Altunak bokazioa
aipatzen du. “Gogorra da lan-
bide hau, eta behin 50 urtetik
gora pazientzia galtzen hasita
zaude. Dena den, bokazioa izan-
da, dena da eramangarria”.

Azkenik, etorkizunaz gal-
detuta, hirurek ere argi dau-
kate ez daudela geldirik ego-
teko. “Mugitu, ikasi..., nahi
duenarentzat, badago hamai-
ka eskaintza; nik dagoeneko
bota diot begia sendabelarrei
buruzko ikastaro bati”, hala-
xeko ziurtasunez hitz egin du
Altunak. Ikutzak bere aldetik
“espazio askeekin gozatzea da,
oraingoz, nire asmoa”.

“
Irakaskuntzarekin
zerikusi ez zuten
hainbat lanetan
agortzen zituzten
makina bat
ahalegin orduan
irakasleek”

F I T X A  T E K N I K O A

BATXILERGOAK ETA GOI MAILAKO
GIZA INTEGRAZIO ZIKLOA

• Batxilergoak: zientifiko-teknikoa,
humanistikoa

• Goi mailako Giza Integrazio
Zikloa

• A eta D ereduak 
(euskara eta gaztelera)

Plazaola kalea, 23 - Andoain
943 300 078

www.leizaran.net
iesandoain@euskalnet.net

B A T X I L E R G O A K

I N S T I T U T U A
LEIZARAN

ANA JESUS ALTUNA
GORROTXATEGI
41 urte ikastolan

Adin txikikoekin jardun da beti.
Plastika, euskara eta gaztelerako
ikasgaiak jorratu ditu gehienbat.

ALFREDO KAMIO AMAS
38 urte ikastolan

OHOko DBHko ikaslerik
zaharrenekin jardun da beti.
Zientzia arloak jorratu ditu.

GURUTZ IKUTZA OTAÑO
30 urte ikastolan

OHOko DBHko ikaslerik
zaharrenekin jardun da beti.
Zientzia arloak jorratu du.

irakasle “mitiko”

Gipuzkoako Abesbatzen

Federazioko lehendakari

izango da Amaia Garmendia

datozen lau urteetan. Kargu

berriaren eta abesbatzen

inguruan hitz egin du. 

Gipuzkoako Abesbatzen Federa-
zioko lehendakari aukeratu berri
zaituzte. Kargu berriari eusteko
gogoz? 
Duela lauzpabost urte Federa-
zioaren ardura bere gain hartu
zuen taldeari agintaldia amai-
tuta, berriro ere Zuzendaritza
Batzordea aukeratzeko garaia
iritsi zitzaigun. Aurreko talde-
ko kide izan naiz denboraldi
horretan guztian, Batzordeko
idazkari gisa, eta taldeak berak
proposatu ninduen lehendaka-
ritzarako. Ekainaren 6an Batzar
Orokorrak aukeratu zuen
Zuzendaritza Batzordea jarrai-
penekoa dela esan dezakegu,
beraz. Gogotsu aritu gara urte
hauetan lanean, eta horrela
jarraituko dugu datozen lau
urteetan ere. Proiektu eta pro-
grama berriak jarri ditugu mar-
txan eta Federazioari dinamis-
mo handiagoa eman diogula uste
dut. Lan ildo horretatik jarrai-
tzeko asmoa dugu.

Gipuzkoako 102 abesbatza biltzen
dituen erakundea bideratzeko
lanetan,zein izango da zure egin-
beharra?

Lehenik eta behin, harro egon
gaitezke 600.000 biztanle ingu-
ru dituen Gipuzkoa bezalako
herrialde txiki batean hainbes-
te abesbatza edukitzearekin,
talde horietan jende kopuru
handia biltzen baita. Gure egin-
beharra koru horien guztien
elkargune den Federazioa bide-
ratzea izango da. Orain arte
abian jarri ditugun proiektue-
kin jarraituko dugu, eta aurre-
kontuek uzten diguten heine-
an, beste berri batzuei bidea ire-
kitzea izango da gure eginbe-
harra datozen lau urte hauetan.

Kargu hori hartzen duen lehen
emakumea izango zara…
Bai, eta ohore handia da nire-
tzat. Kantatzea guztiok egiten

tik zabiltza abesbatzei lotuta? 
Gure etxean beti ezagutu dut
musikaganako zaletasuna, eta
batez ere kantuaganakoa. Due-
la urte asko, Gabonetan kalez
kale gabon-kantak abesteko
taldea sortu zen herrian, eta par-
te hartu nuen nik ere. Asko-
tan esan diet nire ingurukoei
ez zaidala inoiz ahaztuko aurre-
neko entseguan, lehen akordea
entzun nuenean sentitu nuena:
barru-barruraino sartu zitzai-
dan. Hortik aurrera, Gabone-
tan eta Santa Ageda bezperan
irteten nintzen kantatzera, eta
geroago Villabonako abesba-
tzan ere aritu nintzen, Juan Mari
Iparragirrerekin. Duela zazpi
bat urte Hodeiertz abesbatzan
hasi nintzen. Koinatak bertan
kantatzen zuen, eta anaia eta
biok animatu egin ginen.

Lana egin beharra dago, nos-
ki, eta konpromisoa eskatzen
du, baina kantatzeak ematen
duen betetasuna erabatekoa da.
Guk ere, kirolariei gertatzen
zaien moduan, abstinentzia
jasan ohi dugu, kantatu gabe
denbora asko igarotzen badu-
gu, beharra sortzen zaigu.

Horrez gain, alderdi on gehia-

E L K A R R I Z K E T A GIPUZKOAKO ABESBATZEN FEDERAZIOKO LEHENDAKARI BERRI IZENDATU DUTE AMAIA GARMENDIA

Amaia Garmendia, Gipuzkoako Abesbatzen Federazioko lehendakari berria.

Amaia Garmendia, kantuari lotuta

dugun zerbait da (dutxan bes-
terik ez bada ere) eta ziurre-
nik amagandik entzun genituen
gehientsuenok gure lehen kan-
tak. Federazioa sortu zenetik
igaro diren hogeita zazpi urte
hauetan erakundearen ardura
bere gain izan duten talde guz-
tietan egon dira emakumeak,
lehenengoan izan ezik. Orain
arte kargu hau bete ez badute
ere, emakumeek presentzia
nabarmena eduki dute Fede-
razioaren baitan. Nire aukera-
keta horren isla dela esango
nuke, eta baita gizartea bera-
ren bilakaerarena ere.

Tolosako Hodeiertz abesbatzako
kide eta Hodei Truk haur abes-
batzako lehendakari zara. Noiz-

“
Konpromisoa
eskatzen du,
baina kantatzeak
ematen duen
betetasuna
erabatekoa da”

Motorraren Gida

Amodiozko Gutunen lehiaketako irabazleak
Ekainaren 30ean banatu ziren Uda-
leko Euskara Zerbitzuak urtero anto-
latzen duen Amodiozko Gutunen
lehiaketako sariak.

Lehen saria: Imanol Sorondo Bal-
tasar: Amets (Ibarra).
Bigarren saria: Imanol Sorondo
Baltasar: Zure bila noa (Ibarra).

Amasa-villabonatar onenaren
saria:Oihana Iguaran Barandiaran:
Ilargiak eguzkiari.
Gazte onenaren saria: Iñaki Etxe-

berria Iturbe: Lizarra baserriko Itur-
be ta Elosatar Ascensio (Ibarra).
Informazio gehiago: 
www.aiurri.com

antuari lotuta
“

Gizartean dugun
presentzia
areagotu egin
beharko
litzatekeela uste
dut”

go ere baditu talde batean kan-
tatzeak: lagunarte atsegina,
bidaiak… Jendeak zein ondo
pasatzen dugun, zenbat barre
egiten dugun eta kantatzea zer
nolako gozamena den jakingo
balu, jende gehiago animatu-
ko litzatekeela esaten dugu
beti gure artean.

Nolakoa da, zure ustez, abesba-
tzen egungo egoera? Nahikoa
gizarteratuta al daude?
Gaur egun abesbatzak gure
gizartearen isla dira. Talde asko
dago eta orokorrean egoera ona
dela esango nuke. Abesbatza

asko daukagu maila oso altua-
rekin, –ikusi besterik ez dago
nazioarteko lehiaketatan gure
hainbat talde erakusten ari den
maila–, baina profesionalki
horretan aritu ahal izatea ia ezi-
nezkoa zaigu egun, eta horrantz
jo beharko genuke hainbat
arlotan.

Etengabeko presazko bizi-
moduan murgilduta bizi gara,
konpromiso bat gure gain har-
tzeko gero eta zailtasun han-
diagoarekin eta gogo gutxia-
gorekin. Hala ere, gauzak asko
aldatu direla esango nuke;
aurrerapauso garrantzitsuak
eman direla, baina era berean,
nabaria da adibidez gizonez-
koen eskasia, konprometitu
nahi eza eta baliabide falta ere
bai, hainbat kasutan. Gizarte-
an dugun presentzia ere area-
gotu egin beharko litzatekee-

la uste dut. Ikus-entzunezko-
en gizartean bizi gara, eta
lagungarri da zentzu horretan
garatzen ari den hainbat ini-
ziatiba: telebistan abesbatzei
bereziki zuzendutako saioa
eskaintzearena adibidez, bai-
na zailtasunak izan ohi ditugu
gero egunerokotasunean.
Eskertzekoa litzateke kultur
programatzaileek abesbatzak
gehiago kontuan hartzea, esa-
terako. Alde batetik kontzer-
tu gutxi programatzen da, eta
bestetik, behin baino gehiago-
tan ikusten dugu egiterakoan,
kanpoko abesbatzei bertakoei
baino tarte zabalagoa eskain-
tzen zaiela.

Etorkizunera begira zein pauso
emango zenituzke?
Oso garrantzitsua da haur eta
gazte abesbatzak bultzatzea

eta ikastetxeetatik sustatzea.
Beraiek dira gure etorkizuna
eta arreta berezia eskaini behar
zaie. Ildo horretatik, beraien-
tzat prestatutako topaketak
antolatzen ditugu Federaziotik,
arrakasta itzela izaten dutela-
rik. Musikagileak ere hor dau-
de, askotan nahiko ahaztuta.
Beraien lana bultzatzeko lagun-
tzak ere eskaintzen ditugu
Federaziotik, hau da, obra
berriak enkargatzeko. Horre-
tan ere lan polita egiten ari gara,
musika berri asko sortzeko
aukerak emanaz, eta horretan
ere jarraituko dugu. Ideiak ez
zaizkigu falta, baina betikoa;
batzuetan denborak ez du dene-
rako ematen, eta bestetan diru-
iturriek ere ez. Hala ere, guz-
tion laguntzarekin onena eman-
go dugu orain hasten dugun
agintaldian.

Motorraren Gida

Agustin Leiza 11 -  20140 Andoain

%-Faxa 943-300604

Andoain 943 594 406.  Villabona 943 690 057 

Bengoetxea
autoeskola

Elbarrena auzoa. 7. Industrialdea
943 693 046. Faxa: 943 694 310
8 eta 9 pabilioiak. 20150 Aduna

TRANS-ERNIO-GIPUZKOA
Urtaki industrialdea. 40. pabiloia 

20150 ADUNA (Gipuzkoa)

Tel.: 943 69 60 61 
Faxa: 943 69 61 79

ZABALAGA
TAILERRA

Zizurkil
943 692 513
Faxa: 943 693 569

Bulandegi Bidea
15 IndustrialdeaARGI

K a r r o z e r i a

Tel.: 943 300 169
Ama Kandida DENAC 

industrialdea 203 Pabiloia
20140 ANDOAIN

automobilaren mekanika orokorra

Industrialdea, 16. 20.170 Irura

943
692
256

AZKAIN Motoak [ANDOAIN] 
Ubilluts. 56 Pol. 12. 943 591 413 

KARRIKA Auto konponketa 
[ANDOAIN] Ubilluts. 56 Pol. 10. 943 300 214

URPA Autobusak 
[ANDOAIN]  666 489 010 (24 ordu) 943 305 050 (Garajea)

IRRINTZI ELKARTEAK URTERO ANTOLATZEN DUEN AZOKA ENTZUTETSUA BIDEAN DAA Z O K A

Txermingo ikastola azpian, garagardo mota ugari dastatzeko aukera izango da.

Gudari plazan

kokatutako pilo-

taleku berriaren

inaugurazio eki-

taldiak izango

dira asteburuan.

Uztailaren 16tik 19ra

luzatuko da Irrintzi elkarteak

urtero antolatzen duen

Garagardo azoka, ohi

bezala, ostegunetik

igandera. 

A
urtengo Garagardo
azokak bi asteburu
iraungo zuela, astean
zehar ere luzatuko

zela…, zurrumurru ugari zabal-
du da kalean. Irrintzi elkarte-
ko lehendakari Imanol Rodri-
guezek eta Rafa Buitron idaz-
kariak kaleko susmoak gezur-
tatu egin dituzte, “urtero beza-
la lau egunekoa izango da aur-
tengo azoka ere: uztailaren 16tik
19ra, ostegunetik igandera”.
Urteroko plangintzari eutsiko
diote elkarteko kideek, “ohiko
ordutegia izango du, arratsal-
deko 18:00etan hasita. Txarte-
len salneurria ere aurreko urte-
etako berbera izango da: igoe-
rarik gabe, laugarren urtez pre-
zio bera mantenduz”. Hasieran

garagardo arrunta eta berezia
bereizi egiten ziren: 3 euro lehe-
nak, 4 euro bigarrenak. “Azken
urteetan, ordea, guztiek 3 euro
balio dute. Janarietan ere aurre-
ko urteetako prezioak manten-
duko dira”. Bizigarri modura,
janari eta edarien urteroko
eskaintzari berrikuntzaren bat
gehituko diote, “berezitasunen
bat tartekatu arren, dudarik
gabe, ukondoa, saltxitxak, gulak
eta haragi pastela izango dira
oinarrizko jakiak”. Garagardo-

en kasuan ere gauza bera: “urte-
roko aukerak mantendu arren,
beti izaten da eskaintza berri-
ren bat”.

ELKARTEA BERRITZEKO
LANAK HASTEAR
Joan zen martxoaren hasieran
Irrintzi elkartea kiskali eta
gero, berriki, ekainaren 14an
elkarteko bazkideek eta Zuzen-
daritza Batzordeak batzar nagu-
sia egin zuten.  Batzordeko kide-
ek, pisu handia kendu zutela

Badator XIII. Garagardo azoka

adierazi dute, “proposamen
ezberdinak azaldu eta gero,
aukeren artean, guretzat elkar-
tea aurrera eramateko egokie-
naren alde egin genuen. Baz-
kideek begi onez ikusi zuten
gure proposamena”. Hainbat
berrikuntza eginagatik, elkar-
tearen egitura lehengoan man-
tenduko dute. “Intsonorizazio
aldetik esaterako hobekuntzak
egingo ditugu, baina gainon-
tzean, lehen bezala manten-
duko dugu elkartea gutxi gora-
behera”. Berrikuntza eta ego-
kitze lanekin lehenbailehen
hastea da euren asmoa, “lane-
kin ahal den azkarren hasi eta
Gabonetarako bukatuta iza-
tea gustatuko litzaiguke. Ea
posible den!”.

“
Txartelen
salneurria
aurreko urteetako
berbera izango
da: igoerarik
gabe, laugarren
urtez prezio bera
mantenduz”

HERRIA BIZIRIK EMANALDIAN HERRIKO TALDE EZBERDINEK HARTUKO DUTE PARTEE K I T A L D I A

Uztailaren 4an eta 5ean,
Gudari plazan eraikita-
ko Behar-Zana pilotale-

ku berriaren inaugurazio eki-
taldiak izango dira.

Uztailaren 4an, larunbatean,
herriko talde ezberdinek par-
te hartuko duten jaialdi irekia
izango da 22:30etan pilotale-
ku berrian. Herriko talde ezber-
dinen jarduna ikusteko auke-
ra izango denez, Herria bizi-
rik izena jarri diote jaialdiari.
“Dantza eta musikarekin harre-
mana duten taldeek hartuko

dute parte ekitaldian, bakoitzak
emanaldi pare bat eskainiko
duelarik”, azaldu du antolaketa
lanetan aritu den Oinkari dan-
tza taldeko Eneko Arteagak.
Lain musika taldeak, Loatzo
musika eskolak, Solano musi-

ka eskolak, Villabonako ber-
tso eskolak, Oinkari dantza tal-
deak, Eresargi eta Eresargi Txi-
ki abesbatzek, Ana Iparragirre
pianojoleak eta Nerea Barrio-
la sopranoak hartuko dute par-
te, besteak beste. 

IGANDEAN, PILOTA PARTIDAK
Uztailaren 5ean, herriko pilo-
tariak protagonista direla, pilo-
ta jaia izango da. “Behar-Zana-
ko pilotariek eskuzko nahiz Joko
Garbiko partidak jokatuko dituz-
te goizean zehar. Ordu batean,
ekitaldi instituzionala izango
da: Zinta mozketa, Agurra…
Ondoren, afizionatuen pilota
partidari emango zaio hasiera”,
azaldu du Arteagak. Ekitaldiak
antolatzen aritu direnei zuzen-
duta, bazkaria izango da Behar-
Zana elkartean gero.

Pilotaleku berriaren irekiera

ASTEASU
LAUGARREN POSTUA ERDIETSI ZUEN ASTEASUN BIZI DEN SEGALARIAKK I R O L A

Mikel Alkorta Gipuzkoako sega txapelketan
Mikel Alkortak duela lau

urte hartu zuen sega

lehendabiziko aldiz.

Gipuzkoako txapelketan

parte hartu zuen igandean

eta Euskal Herrikorako

gogoz dago orain. 

O
iartzungo Pikoketan
bildu ziren Gipuzkoa-
ko lau segalari, txa-
pelketa jokatzeko

asmoz: Mikel Alkorta, Andoni
Goikoetxea, Arkaitz Arteaga
eta Juan Joxe Lizaso. “Denbo-
raldiko lehen saioa zen Piko-
ketakoa. Lau segalari bakarrik
ginen txapelketarako eta ez da
sailkapen frogarik egin. Gustura
geratu nintzen egindakoarekin,
nahiz eta hasiera batean gehi-
xeago egitea espero nuen. Ordu-
beteko saioa zen eta nahiko bete-
ta ibili nintzen, une batzuetan
gorputzari buelta eman ezinik.
Bero handi samarra egin zuen
eta belarra ere ez zegoen erra-
za, hala ere, nire lanarekin gus-
tura geratu nintzen”, azaldu du
Mikel Alkortak. “Saioa hasi
bezain pronto, Juan Joxe Liza-
sok aurrea hartu zuen. Oso
indartsu ekin zion eta abantai-
la handia hartu zuen. Andoni
Goikoetxeak azken txanpa oso
ona egin zuen, baina ezin izan
zuen Lizasoren lana berdindu.
Azken minutuetan, bien arte-
ko lehia oso polita izan zen. Arte-
aga eta biok ere elkarrekin
lehian ibili ginen. Azkenik bera
gailendu zitzaidan eta laugarren
postuan amaitu nuen. Arteaga
izan zen iazko garailea eta aur-
ten, ez dit belar kilo kopuru han-
diegirik atera, beraz, gustura
egoteko moduan naiz”, gaine-
ratu du. 

SEGALARI BERRIA
Duela lau urte hasi zen Mikel

segan: “Asteasura bizitzera eto-
rri ondoren hasi nintzen segan.
Oso zaletasun polita da. Herri
kiroletan etekin ekonomikorik
ez egoteak jende asko atzera
botatzen duela ematen du, bai-
na nik ez dut horrela ikusten.
Gure ohiturak mantendu egin
behar direla uste dut, dirurik
ematen ez badigute ere. Nik
gozatu egiten dut segan eta jen-
dea horretara animatu behar
dugula iruditzen zait”.

Denboraldia iristean, lotura
eskatzen duen kirola da sega.
“Astean hiru egunetan aritzen
naiz segan eta beste hirutan
mendira joaten naiz. Lotura
pixka bat sortzen du, baina gus-
tura egiten dudan zerbait da.
Gorputza zaintzen ere lagun-
tzen du. Horrez gain, entre-
namenduak egiteko garaian
jendea behar izaten dugu ingu-
ruan sega prestatzen lagun-
tzeko. Orain sega pikatzen ika-
si dut eta iluntzetan, neroni ari-
tzen naiz, baina arraizteko
laguntzaileak behar izaten
ditut. Zenbait segalari bakarrik
moldatzen da entrenamen-
duetarako, baina nik, momen-
tuz, laguntzaileak behar ditut.
Txapelketa egunetan berriz,
belar biltzaileak eramaten ditu-
gu taldea osatzeko”, azaldu du
Mikelek. 

IKUSLE GUTXI
Gipuzkoako txapelketara ikus-
le gutxi bildu zela esan du
Mikelek. “Esaterako, Astea-
suko jende gehiago ikustea
espero nuen, baina ez ziren
hamarretik gora asko izango.
Pena pixka bat eman zidan
horrek. Orokorrean, txapel-
keta ikusten jende gutxi zego-
ela esango nuke. Harrigarria
egiten zait edozein apustuk
mugitzen duen jende piloa iku-
sita, txapelketek askoz ere arra-
kasta txikiagoa dutela ikustea.
Ziur nago Lizasok atzo egin-
dako ahalegina edozein apus-
tutan egingo lukeenaren pare-
koa zela, eta hori ikusteak
gozamena behar luke, baina

jendea ez da animatzen. Zale-
tasuna badagoela ematen du,
baina kosta egiten da jendea
txapelketetara gerturatzen.
Segari bultzada emateko for-
mula berriren bat bilatu behar
da. Antzeko zerbait gertatu
zen bertsolaritzarekin. Oso
jende gutxik jarraitzen zuen eta
zerbait izatetik jende asko era-
kartzera pasa da egindako mol-
daketei esker. Segak ere horre-
lako zerbait behar duela iru-
ditzen zait”, azpimarratu du. 

Etxekoen txalo artean aritu
zen Mikel Pikoketan. “Gustu-
ra hartzen dira ingurukoen
animoak”.  Euskal Herriko txa-
pelketa du orain jomuga: “Zaz-
pi bat segalari aurkeztuko gara
eta horietatik lau pasako dira
uztaila amaieran jokatuko den
finalera. Ni gogotsu nago, bai
Euskal Herriko txapelketara-
ko baita etorkizunerako ere.
Ikusiko dugu gauzak nola ate-
ratzen diren”. 

Mikel Alkorta segalaria, San Pedro eguneko Dantza-sokan parte hartu ondoren.

Joan zen ekainaren 20an iritsi zen
Mikel Izagirreren heriotzaren berri
latza. Aski ezaguna zen Mikel es-
kualdean eta zer esanik ez, Astea-
su jaioterrian. Mutil umoretsua,
irribarrez hartzen zituen beti lagun
eta ezagunak.

Ume bihurria izan zen Mikel. Aiu-
rri aldizkariari 2002 urtean eginda-
ko adierazpenetan azaldu zuenez,
sei urte besterik ez zituenean aita-
ren motorra hartu eta mendira joan

zen ezkutuan. Asko gozatzen zuen
motorrarekin mendira joanez. Den-
borarekin, motorrekiko zaletasun
hori garatuz joan zen eta hemezor-
tzi urte zituela, motokroseko lehia
ezberdinetan parte hartzen hasi
zen. Emaitza onak lortu zituen froga
ezberdinetan.

Gaixotasun luze batek eraman
du Mikel. Ezagutu zutenek, ordea,
ez dute inoiz ahaztuko bere irriba-
rrea eta indarra. Goian bego.

Agur Mikel

“ Segari bultzada
eman behar
zaiola iruditzen
zait, jende gaztea
animatzeko
formularen bat
bilatu behar da”

ZIZURKIL

Berrogeita zazpi urte dira

Ugare baserria bota zutela.

Baserri hartan jaio zen Pello

Galarraga “Ubare”

zizurkildarra. Gune berean

eraikitako etxebizitzetako

batean bizi da egun. 

I
gnazio Galarraga larraul-
darra eta Dominika Urbi-
zu idiazabaldarra, Ugare
baserrira joan ziren bizi-

tzera ezkondu ondoren. Ber-
tan jaio ziren Pello eta bere bi
arrebak. “Ordurako, Ugare ez
zen baserria, etxea baizik.
Antzuolako Higinio Larraña-
ga zen etxearen jabea eta gu
maizterrak ginen. Lau etxebi-
zitzatan banatuta zegoen Uga-
re, nola edo hala banatuta ere.
Gure bizilagunek, logelara joa-
teko, gure etxeko eskailereta-
tik pasa beharra izaten zuten”,
azaldu du Pellok. “Urik ere ez
genuen izan etxean, 1956 urte-
ra arte. Etxetik 50 metrora itu-
rri eder bat zegoen eta handik
ekarri beharra izaten genuen
etxerako ura, balde handie-
tan. Arropa garbitzeko garbi-
lekua ere bazuen iturri hark.
Ugare etxeko emakume guz-
tiak garbileku hartara joaten
ziren sesto handietan arropa
sartu, eta garbitzera. Ez dakit
garbileku haren arrastorik gaur
egun ba ote dagoen”.

Etxearen jatorrizko izena
Ugare izan arren, zizurkildar
gehienek Ubare moduan eza-
gutzen dute auzoa. “Guk ere
Ubare esan izan dugu beti,
baina etxearen eskriturak begi-
ratuz gero, Ugare bezala azal-
tzen da. Etxearen lehen aipa-
mena 1850 urte ingurukoa da

eta Ugare izenez agertzen da.
Auzoa bera ere Ubare moduan
ezagutzen dugu gehienok, bai-
na pixkanaka, agirietan Ugare
izena berreskuratzen hasia da”,
azaldu du. 

SOROAK ETA BARATZEAK
Ugare etxearen inguruan ere
bazen beste etxerik: “Iturgain
izenekoa, esaterako, gaur egun
ere bertan dago, oinezkoen-
tzako zubiaren parean. Zubi-
musu inguruan, Remigio-enea
zegoen, orain etxe berria egin
duten tokian. Besterik ez zego-
en auzoan, belazeak, soroak eta
baratzeak. Gure etxe aurrean
gurdi bidea zegoen eta egune-
ro, jende asko pasatzen zen han-

dik oinez. Sacem enpresan lan
egiten zutenek bide hura era-
biltzen zuten. Etxearen atze-
aldean berriz, trenbidea zego-
en. Ondo gogoan dut nola urte
batean, trenbidea konpontzen
ari ziren gizonezko talde batek
gure etxeko ukuiluan gaua pasa
zuen. Jende mordoa zen, bel-
tzak gehienak eta etxeko txo-
ko ezberdinetan lo egiten zuten.
Ezkaratzean ere batek baino
gehiagok lo egin zuen egun
haietan. Gogoratzen naiz aita
eta biok nola ikusten genituen,
harrituta, gure baratzeko arbiak
hartzen. Sagarrak balira beza-
la jaten zituzten, gordinik”. 

“Txerriak, ahuntza, untxiak
eta oiloak izaten ziren gure etxe-
an, baina behirik eta horrela-
korik ez. Hala ere, gure etxe-
ko ukuiluan noiz edo noiz idiak
ere izaten ziren. Villabonako
plazan idi apustuak ziren egu-
netan, askok gure etxean edu-
kitzen zituzten idiak. Apustu-
rako ohitura handia zegoen
garai hartan eta gogoan dut nola
ibiltzen ziren idiak inork ikus
ez zitzan, ahalik eta hoberen
ezkutatu nahian”, jarraitu du
Pellok. 

1953KO UHOLDEAK
Oria ibaiaren ertzean egonik,
uholde latzak pairatu zituzten
Ugareko bizilagunek: “1953ko
uholde handiak gogoan ditut,
urriaren 14an izan ziren. Etxe-
aren lehendabiziko solairua
urez estalita geratu zen. Etxe-
ko oiloak, untxiak, txerriak…,
bertan itota hil ziren, irten ezi-
nik. Etxea inguratzen zuen
harrizko horma ederra ere urak
eraman zuen eta baita beheko
solairuan pilatuta zeuden sagar-
do kupelak ere. Pilarika egu-
nean ekarri zuen sagardoa Fer-
min Pagamuñok eta bi egun
geroago, urak eraman zituen.
Horrez gain, herri guztian zehar
kalte handiak eragin zituen
urak. Zubimusu zubiak berak
ere harri asko galdu zuen. Zubi
ondoko Aizpurua etxean bazen
denda bat eta hura ere urak era-
man zuen”. 

Zizurkilgo eskolara joan zen
Pello Galarraga lehendabiziko
urteetan: “Bost bat urterekin
hasi eta hamar urte arte joan
nintzen Zizurkilgo eskolara,
ondoren, Amasa-Villabonako
eskolara joaten hasi nintzen.
Hamairu urte nituenean hasi
nintzen lanean, Sacem-en. Arte-
an hamalau urte bete gabe
nituenez, zentimorik ere jaso
gabe egin nuen lan lehendabi-
ziko urte hartan. Arratsaldez,
eskolak jasotzera joaten nin-
tzen, eta hamalau urte beteta-
koan, astean 24,55 pezetako
soldata jasotzen hasi nintzen”.

E R R E P O R T A J E A UGARE AUZOAN HIRU ETXE ZEUDEN GARAIKO KONTAKIZUNA EGIN DU PELLO GALARRAGAK

1972an Ugare etxea bota, eta etxebizitza berriak egin zituzten.

Pello Galarraga, “Ubare”

“
Gure etxe aurrean
gurdi bidea
zegoen eta
egunero, jende
asko pasatzen
zen handik oinez”

Ugare auzoaren bilakaeraz

ZIZURKIL

GURE BEREZITASUNA: 
EUSKAL SUKALDARITZA ETA ETXEKO POSTREAK

Errementari,1 % 943  69 10 25 - ASTEASU

PAT X I N E  
J AT E T X E A

Bulandegi bidea,1.
Zizurkil

943 69 62 42

baserriko haragia
urdaitegi berezia

baina 1953ko uholdeak eraman
zuen. Tabernak berriz, Pasus,
Azken Portu, Aurrera eta Teo-
dosio”, gaineratu du. 

Sukaldean aritzeko, sua piz-
ten zuten etxe gehienetan. Uga-
reko bizilagunek ikatza esku-
eskura izaten zuten. Tren gel-
tokira, Portu papertegirako ika-
tza iristen zenean, adi izaten ziren
auzotarrak. “Gustura joaten
ginen etxerako ikatza ezkutuan
hartzera. Batak besteari abisua
pasa eta gauez joaten ginen gel-
tokira. Modu horretan ez zego-
en sutarako egur bila mendira
joan beharrik eta abantaila han-
dia zen hori”. 

Medikuarenera joateko pre-
mia sortzen zenean, Portu paper
fabrikara jotzen zuten Ugare-
ko bizilagunek. “Bertan izaten
zen sendagilea, harreran. Goi-
zez eta arratsaldez egoten zen
han. On Ignazio izena zuen eta
kanpotarra zela esango nuke.
Urte batzuk pasatakoan etorri
zen Zizurkilera Zatarain medi-
kua eta hortik aurrera, haren
etxera joaten hasi ginen”. 

LEHENDABIZIKO JAIAK
Auzoko jaien sorrera ere eza-
gutu zuen Pellok: “Pasuseko
jaiak sortu aurretik, Ernioko
erromerira zihoazenentzako
zintak mozten aritzen ginen. Nik
hamalau edo hamabost urte
nituela egin ziren lehendabizi-
ko jaiak. Gogoan dut nola anto-
latu genuen urte hartako dan-
borrada. Sardina kaxak erabi-
li genituen danbor moduan.
Evaristo Elduaien soinua joz eta
ni panderoarekin, festa giro
ederra sortu zen plaza inguruan.
Garai hartan, oraindik ere, bela-
zea zen inguru hura guztia, bai-
na eliza eraiki zutenean harri-
txintxarra bota zuten eta festa-
rako txukunago geratu zen.
Lehendabiziko urtetan trikiti-
xa izan zen musika bakarra,
geroago iritsi ziren bestelako
orkestrak”. 

BOST URTETAN, AUZO BERRIA
Praxku Amonarriz, Gabriela
Elola, Elola anaiak eta Pelloren
familia bizi ziren Ugare etxean,

EROSKETAK, VILLABONAN
Amasa-Villabonan egiten zuten
bizimoduaren zati handi bat
Elbarrenako gazteek: “Zizur-
kilen ezer ez zegoela eta Ama-
sa-Villabonara joaten ginen.
Mezetara ere askotan Villabo-
nako elizara joaten ginen, izan
ere, gu txikiak ginenean egin
baitzuten auzoko eliza. Aste-
artetan, azoka egunetan, esku-
karroa hartu eta tren geltoki-
ra joaten ginen. Azokara zeto-
zenei eskaintzen genien karro-
txoa eta gauzak Villabonako
plazaraino emateagatik dirutxo
bat kobratzen genuen. Gaine-
rakoan, hona eta hara ibiltzen
ginen jolasean. Txoriak harra-
patzen edota Fraisorotik behe-
ra goitiberekin. Koxkortuta-
koan, igandetan Andoaingo
Maiza zinera joatea gustatzen
zitzaigun. Villabonan trolebu-
sa hartu, Elizondonean boka-
dillo bat jan, zinea ikusi eta tro-
lebusean itzuli. Bost pezeta-
koarekin sobratu egiten zitzai-
gun”, azpimarratu du Pellok.
“Erosketak egiteko garaian ere
asko jotzen genuen Villabonara.
Zizurkilen, Azken Portu ize-
neko etxean, gaur egun Lau-
Aldeta moduan ezaguna dena,
bazen denda-taberna eta Pasu-
sen berriz, patateroa; gainera-
koan ez zen besterik. Aizpu-
rua etxean ere denda zegoen,

“
Guk Ubare esan
izan dugu beti,
baina etxearen
eskriturak
begiratuz gero,
Ugare bezala
azaltzen da”

1972an bota zuten arte. “Ordu-
rako, Ugare auzoko lehenda-
biziko etxeak egiten hasiak
ziren. 1970 urte inguruan erai-
ki zituzten lehendabizikoak,
kooperatiba moduan Maria Bri-
zardeko langile talde batek egin
zituen etxebizitza haiek. Bost
urteren buruan eraiki zituzten
gaur ezagutzen ditugun auzo-
ko etxe guztiak. 1975ean amai-
tu zuten orain bizi garen etxea.
1972tik 1975a bitarte, Gure
Ametsa etxean bizitu ginen,
Azurmendi harategia dagoen
etxean. Gaur egun bizi garen
etxearen ezkaratza, Ugare base-
rriak zuen toki berdin-berdinean
dauka, 18. zenbakian”. 

Pena pixka bat ematen dio
Pellori auzoa hain aldatuta
ikusteak: “Orain polita dago
ingurua, baina lehen hobeto
bizi ginen, lasaiago. Urte gutxi-
tan asko aldatu zen auzoa eta
jende asko etorri zen kanpo-
tik. Kosta egin zitzaigun bizi-
lagunak ezagutzea. Hala ere,
ondo moldatu gara”.

E T X E A R E N  A U R R E A N , I G E R I R A K O  T O K I A

Ugare etxearen aurrealdean,metro
gutxira zegoen Oria ibaia. “Jende
askok ikasi zuen igeri egiten gure
etxearen parean. Club Náutico de
Ubare deitzen zioten askok gune
horri. Uda inguruan asko eta asko
etortzen ziren ibaian bainua hartzera
eta arrantza egitera ere jende asko
hurbiltzen zen. Garai hartan orain-
dik ere nahiko garbi mantentzen zen
ibaia. Urte batzuk aurrerago, paper
fabrikek sortutako aparra iritsi zen
Oriara eta haizea harrotzen zene-
an, baita etxeraino ere”.

kaeraz

Ostirala, 10. . . . . . . . . ZATARAIN
Larunbata, 11 . ANSA/ZATARAIN
Igandea, 12 . . . . . . . . ZATARAIN
Astelehena, 13. . . . . . . . . . ANSA
Asteartea, 14. . . . . . . ARZALLUS
Asteazkena, 15 . . . . . . . . . . DIAZ
Osteguna, 16 . . . . . . . ELIZONDO
Ostirala, 17 . . . . . . . . . GOROSPE
Larunbata, 18 . . GOROSPE/ANSA

ANDOAINAIZTONDO
Ostirala, 3 . . . . . . . . . . . BRONTE
Larunbata, 4 . . . . . . . . . UGARTE
Igandea, 5 . . . . . . . . . . AZPIROZ
Astelehena, 6. . . . . . . . . UGARTE
Asteartea, 7. . . . . . . . . ITURRIOZ
Asteazkena, 8. . . OLARREAGA M
Osteguna, 9. . . . . . . . . . BRONTE
Ostirala, 10 . . . . . OLARREAGA J
Larunbata, 11 . . . . SANTAMARIA
Igandea, 12 . . . . . . . . . . TOLOSA
Astelehena, 13. . . . . . . . UGARTE
Asteartea, 14 . . . . . . . . MORANT
Asteazkena, 15 . . . . ETXEBESTE
Osteguna, 16. . . . . . . . ITURRIOZ
Ostirala, 17 . . . . . . . ETXEBESTE
Larunbata, 18 . . . . . . . . TOLOSA

Merkatu txikia
> Garaje itxi bat alokatzen da helbide

honetan: Txitibar plaza, 2
Andoainen. Tel.: 680 348 212.

> Yamaha R1, 2004. urteko motorra
salgai. Kolore urdinekoa. Estrak
dauzka. 15.000 km. 7.500 eurotan.
Tel.: 657 700 165 

> Lasarteko erdialdean etxebizitza eta
garaje bat alokatzen dira. Tel.: 686
674 552.

> Volkswagen Golf bat salgai:
104.000 km., SS-AL baina oso
egoera onean. Aukera bikaina.
700 €. Tel.: 656 782 521

> 32 zaldiko Lander traktorea eta
Renault Kangoo autoa (60.000 km.)
salgai. Tel.: 617 863 669 

> Asteasuko Kale Nagusian
etxebizitza salgai, hiru logela eta bi
komun ditu, 80m2. Prezio
interesgarria. Tel.: 687 317 029.

> Ingeleseko klase partikularrak
emango lituzkeen norbaiten bila
nabil. Tel.: 688 630 379 (Marijo)

> Suzuki Vitara 1900 diesela salgai.
1999 urtekoa, 178.000 km.
Defentsa eta llantak aluminiozkoak.
Deskapotablea. Aukera. Tel.: 616
333 017, 666 166 333.

> Montesa motorra salgai eta Kangoo

autoa, 70.000 km-rekin. Tel.: 617
863 669.

> Pottoka arrazako abereak salgai.
Eskura ohituak eta kalifikatuak. Tel.:
660 221 618

> Datorren ikasturtean alemaneko
taldea osatzeko pertsona baten bila
nabil. Interesatuta egonez gero, dei
ezazu Saimon akademiara: 943 594
053 edota 943 592 017

> Amasa-Villabonako Jesusen Bihotza
ikastolako lehenengo DBH mailako
liburuak erosteko prest nago. Miren
636 340 577.

> CDR 600-R, 2005 urtekoa salgai.
Kolore urdinekoa, extrak dauzka.
11.000 km. 6.000 euro.
Tel.: 657 700 166.

> Gurdi-denda salgai. Sarrera estalia,
denda, sukaldea eta armairu
jantzitegia atxikita. Egoera onean.
Tel. 699 451 310 

> Ingeleseko klaseak ematen dira.
Bakarka edo taldeka. Maila
ezberdinak. Irakasle tituluduna.
664 160 268.

andoain@aiurri.com MEZUA BIDALI
943 300 732 TELEFONOZ DEITU

DOHAINIK 

FRANCISCO MENDIKUTE

Kaletxiki, 15 • % 943 590 258 • ANDOAIN

ESNE PRODUKTUAK

HAUTATUTAKO KONTSERBAK

ETA KALITATEZKO OKELA

HARATEGIA -  URDAITEGIA

Euskal Herriko produktuetan oinarritua:

TXERRIKIEN 
BANATZAILE

ETA EKOIZLEA

ENPRESEN ZENTRUA
Ama Kandida, z/g - 307. 

Moduloa • % 943 592 923
ANDOAIN

Er

3
2

6
ELOY ARTOLAZABAL

Ezker-eskuin:
1. Beila. Potasioa. 2. Jolasa, txantxa lotsagarria. 3. Loa eragiten duen
eritasuna. Ald., kea eragiten duena. 4. Distira. Atzizkia. 5. Hemeretzigarren
letra. 'Hark liburu bat irakurri...'. Ald., harea hondar. 6. Arrantzatzeko
tresna. Moduzko atzizkia. Ald., eta errepikatuz, zikintasuna. 7. Kostaldeko
herri gipuzkoarra. Ald., sail, alor. 8. Atarrabiakoa. 9. 'D' letraren izena. Ald.,
txaloak jo. 10. llunabarra heldu.

Goitik behera:
1. Galtzea. Erne. 2. Arlo, sail. Bizitasun eta indar gabekoa. 3. Ubel, ubeldu.
Uranioa. 4. Hura bera. Gipuzkoako herria. 5. Ald., nere, ene. Ukuilu. 6. Ald.,
arte oihana. Ald., suge handia. 7. Musika-nota. Zamorako kotxeetan. Ald.,
aldamen. 8. Ald., neka(tu). Galiakoa. 9. Ald., gaitzetsi, txartzat jo.
10. Moduzko atzizkia. Elkarrekin jarri.

HITZ gurutzatuak
1

1

2

3

4

5

6

7

8

9

10

2 3 4 5 6 7 8 9 10

GAUBEILAK

ALBERDANIA

LOERIAUS

ERLANTZTE

RDURAGEL

AMUA KARK

ORO IRA

ATARRAB

IAR

DEUO TLAXT

ILN UABARTU

ARANTXA GARATE OIARTZABAL, AMASA-VILLABONAKO DENDARI EZAGUNAH E R R I T A R R E N  T X O K O A  

1934 urtean Azkoitian jaio

zen Arantxa Garate

Oiartzabal. 1960 urteaz

geroztik, Amasa-Villabonan

bizi da. Roteta janari-

dendan nahiz loteria

administrazioan egin du lan.

G
erra denboran jaio
zen Arantxa eta bate-
tik bestera mugitu
beharra izan zuen,

“jaio Azkoitian egin nintzen,
baina gerraren ondorioz, mugi-
tu beharra egokitu zitzaigun.
Orain langabezia dagoela esa-
ten da, baina orduan ere baze-
goen.  Ezin egongo gara urte
haiei begira, aurrera begiratu
behar da, baina urte txarrak
izan ziren”. Amasa-Villabo-
nara 1960 urtean etorri zen,
“ezkondu eta hementxe bizi
naiz geroztik. Nire senar
zenak, -Juanito Rotetak-1944
urtean janari-denda zabaldu
zuen. Ezkondu eta gero, nero-
ni ere bertan hasi nintzen
lanean”. Oroitzapen onak gor-
detzen ditu, “bizitasun han-
dia ematen zidan denda txiki
hark”. Egun loteria adminis-
trazioa daukaten lekuan zuten
janari-denda, Kale Berrian.
“Janaria, aldizkariak, jostai-
luak…, denet ik  sa l tzen
genuen. Supermerkatu txiki
bat zen”. Gasolindegia ere
izan zuten dendaren kanpo-
aldean, “hemen jarri aurretik,
Izkina tabernaren inguruan
banatzen zen gasolina. Den-
daren kanpoaldean jarri zute-
nean, denborarekin senarrak
hartu zuen gasolindegiaren
ardura”. Arantxak ere lagun-
tzen zion gasolina banatzen,
“orain baino auto gutxiago
ibiltzen zen arren, Irundik
Madrilera zihoan errepidea

herriaren erdi-erditik igarotzen
zenez, mugimendu dezentea
izaten zen. Jende ezezagun
asko pasatzen zen hemendik
eta ezagutu ere jende asko egin
genuen”. Bezeroei ahalik eta
harrera onena egiten ahale-
gintzen zirela nabarmendu
du. “Ni neu ere kanpoan ibi-
litakoa naiz eta beti pentsatu
izan dut ondo portatuz gero,
estimatua izaten zarela. Etor-
tzen ziren guztiei tratu ona
eskaintzen saiatzen nintzen,
gustura gainera”. Kanpota-
rrak maite dituela adierazi du
Arantxak, “dena utzi eta etxe-
tik kanpora behartuta joan
beharra ez da batere erraza.
Hala ere bizimoduak eraku-
tsi egiten du eta aurrera egi-
teko indarra ematen du”.

LOTERIA ADMINISTRAZIOA,
1986AN
1986 urtean, janari-denda
ondoko egoitzara pasa eta lote-
ria administrazioa zabaldu
zuten supermerkatu txikian.
“1985 urtean, loteria admi-
nistrazioa zabaltzeko lehiake-

ta atera zen boletinean, Gipuz-
koa osorako. Aurkeztu egin
ginen eta puntuazio bidez lor-
tu genuen administrazioa ire-
kitzea”. Hasieran loteria soi-
lik saltzen zuten, baina urte-
betera, kinielak seilatzen ere
hasi ziren, “dena eskuz egiten
genuen hasierako urte haietan,
nahiko lan zaila zen orduan.
Gerora makinek erraztasuna
ekarri zuten, baina aukerak ere
zabaldu egin zirenez, lana gehi-
tu egin zen. Lotuta geunden
orduan ere, baina aurrera begi-
ra, ilusioz”.

“
Ondo ateratzen
ez dena ez da
komeni.
Aurrera egin
behar da beti,
ilusioari
eutsiz”

Loteria administrazioak ere
poz handiak eman dizkio behin
baino gehiagotan. Pozik poto-
loena, dudarik gabe, Gabone-
tako Gordoa banatu izana,
“beste hainbat sariren artean,
1998 urteko Gabonetan Gor-
doa banatu genuen Villabonan.
Gogoan dut oraindik zenbakia:
21856. Poz handia eman zidan
jendeari halako zoriontasuna
emateak”.

Egun, krisi garaian, jendeak
diru gutxiago jokatzen du,
“lehen hiru euro jokatzen zitue-
nak, orain bakarra jokatzen du.
Arrazoizkoa iruditzen zait niri
hori: norbaitek jokatu ahal iza-
teko ahotik kendu behar badu,
ez bailuke jokatu behar. Gai-
nontzean, diru pixka bat arris-
katzeak zorterako bidea zaba-
lik uzten du”. Arantxak berak
ere jokatzen du tarteka, “noi-
zean behin, tokatuko ote zai-
dan ilusioarekin, jokatzen dut
nik ere”. 

ILUSIOARI EUTSIZ
Egun, dendan baino gehiago,
etxean aritzen da lanean Aran-
txa. Afizio ugariko emaku-
mea da, “asko gustatzen zait
jostea eta, era berean, sukal-
dean aritzea ere bai. Irakur
zalea ere banaiz: egunkaria
nahiz liburuak irakurtzea oso
gustuko dut”. Goizetik gaue-
ra, “ez jai eta ez aste”, beti lane-
an aritutako emakumeak badu
bere leloa: “Ondo ateratzen ez
dena ez da komeni. Aurrera
egin behar da beti, ilusioari
eutsiz”.

Rotetaneko Arantxa

Arantxa Garate, Kale Berriko loteria administrazioan.

50eko hamarkadako argazkia.

• Lagundu igeltseroari pareta osatzen. Ondoren, irudia margotu.

Kale Berria, 2 - Tel./Faxa: 943 591 806
20140 Andoain (Gipuzkoa)

Merkealdian
gaude

BELARDENDA
DIETETIKA ZENTRUA

KONTSULTA NATURISTA

Ondarreta, 9  • % 943 590 199  •  ANDOAIN
Txitibar, 4  • % 943 245 023  •  ANDOAIN

Deskantsurako zapatak, kosmetika 
naturala, ilearen azterketa eta 

tratamendua

J A I A K EKAINAREN 23AN HASI ZIREN ANDOAINGO SANJUANAK ETA BOST EGUNEZ LUZATU DIRA SANPEDROAK ASTEASUN

Sanjuanak eta Sanpedroak 
Jai giroan murgildu da

eskualdea azken asteotan.

Andoaingo Sanjuanak eta

Asteasuko Sanpedroak,

guztion gozagarri izan dira.

Asteburu honetan berriz,

Kaletxikiko jaietan

murgilduko dira

andoaindarrak.

E
kainaren 23an San Juan
sua piztu zuten eskual-
deko txoko askotan.
Garren inguruko txis-

tu hotsek eta dantzarien jar-
dunak giro berezia sorrarazi
zuen herriko plazetan. Ando-
ainen, gainera, jaien hasiera ira-
gartzen zuen suziria bota zuten.
Eguraldi beroa eta giro ederra
nagusitu dira aurtengo jaietan.
San Juan eguneko Axeri dan-
tzak kutsu berezia izan zuen
aurtengoan, izan ere, Juantxo
Arregik azken aldiz egin bai-
tzituen taldearen kapitain
lanak. Goikoplazara gertura-
tutakoen txaloak eta esker ona
jaso zuen. Aurtengo Sanjua-

netako beste berrikuntza nagu-
sia, erraldoi eta buruhandien
konpartsaren berreskuratzea
izan da. Larunbat arratsalde-
an atera ziren Andoaingo kale-
etan zehar, aspaldiko urteetan
galdurik zegoen ekitaldia
berreskuratuz.

SANPEDROAK ASTEASUN 
Asteasun, ekainaren 26an eman
zitzaien hasiera jaiei. Haurrek
ederki gozatu zuten jaietako
lehen egunean haientzat pres-
tatutako ekintzetan. Larunba-
tean, koadrila bazkaria eta gaz-
tetxoen goitibera saioak egin
zituzten, besteak beste. San
Pedro eguneko ekitaldiek ere
jende ugari bildu zuten. Dan-
tza-sokak, pilota partidek,
hamaiketakoak eta arratsalde-
ko bertso saioak, arrakasta
handia izan zuten.

Asteartean amaitu ziren
jaiak, Laket taldearen erro-
meriarekin. 

“
Eguraldi beroa
eta giro ederra
nagusitu dira
aurtengo jaietan”

Eguraldia lagun, giro ederra sortu zen Andoaingo San Juan suaren inguruan.

Oinkari dantza taldeko eta Eresargi abesbatzako kideek ikuskizun polita eskaini zuten San Juan gauean Errebote plazan.

326 AIURRI  30/6/09  13:42  Página 24

                



252009ko uztailaren 3a 326 Aiurri

MAGAZINA

edroak 
XXI. Rikardo Arregi
Kazetaritza Saria

Euskal Herriko euskarazko
tokiko hedabideen artean
aitzindari lanetan aritu ziren

Arrasate Press,Berrigara eta aur-
ten Ohorezko Aipamena eskuratu
duen Ttipi-Ttapa hedabidea.Orain-
dik orain,Beterri-Aiztondoren pare-
ko hamaboskaria argitaratzen da
Nafarroako ipar-mendebaldean.
Hura,egitasmo komunikatibo opa-
roa izan da sorreratik.1997an Inter-
net sarean webgunea martxan
jarri zuen lehen euskal hedabidea
izan zen. Gutxira, telebista mar-
txan jarri zuten. Zailtasunak zail-
tasun, euskara hutsezko informa-
zioaren aldeko apostuari eutsi dio-
te.

Ez da batere egoera samurra
egun bizi dutena. Nafarroako hiz-
kuntz politikaren eraginez, tele-
bistaren emisioa eten egin behar
izan zuten urtarrilaren 31n. Zen-
tzu horretan,egoera zaila bizi dute-
lako, pozez jaso zuten Ohorezko
Aipamena.Hedabidearen izenean
Pello Apezetxea Ttipi-Ttapa fun-
dazioko lehendakariak eta Joxema-
nuel Irigoien kudeatzaileak saria
jaso eta esker ona adierazi zuten.

Aurreko hiru edizioetan Pello
Zabala eguraldi gizona, Joan Mari
Torrealdai editorea eta Jose Mari
Iriondo esataria izan dira ohorez-
koa jaso zutenak. Aurten, pertso-

nari baino gehiago egitasmo oso
bati eman diote saria.

Sariarekin batera, Andoaingo
Udalak argitalpen berezia argita-
ratu du.Argitalpen horretan, Uda-
lak mahai berean bildu zituen Arra-
sate Presseko lehen zuzendaria eta
Ttipi-Ttapako atzoko eta gaurko
kideak. Euskarazko tokiko heda-
bideen iragana, oraina eta etorki-
zuna hobeto ulertzeko gakoak aur-
ki daitezke ia berrogei orrialdeko
argitalpen zainduan.

Ohorezkoarekin batera, Eitb-k
Txinan duen Olatz Simon berrie-
maileak jaso du Sari Nagusia.
Bereziki, Txinan Olinpiadak izan
ziren bitartean eginiko erreporta-
je-sortagatik.Euskal Herrian zego-
en Olatz Simon,bera izan zen saria
eskuratu eta esker ona adierazi zue-
na.

Rikardo Arregi Kazetaritza Sari-
ko epaimahaiak beste bi sari bana-
tu zituen. Bata, Kazetari Gaztea.
Argia astekariko Gorka Bereziar-
tuak eskuratu zuen. Bestea, epai-
mahaiaren saria. Euskadi Irratiko
Kostaldeko trena irratsaioko lan-
taldeak eskuratu zuen saria.

Sari banaketa ekitaldira Ando-
aindo Udaleko,Gipuzkoako Batzar
Nagusietako eta Eusko Jaurlari-
tzako Kultura Sailburuko kargu
gorenak bertaratu ziren.

Ttipi-Ttapa hedabidearentzat 
Ohorezko Aipamena

Lagunarte ederrean biltzeko aukera ugari eskaini du aurtengo Sanpedroetako

egitarauak.

AGENDAGENDAGENDAGENDAGENDAGENDAGENDAGENDAGENDA

Odol emaileak
Andoain
> Uztailak 14, asteartea

Anbulatorioa.

Mendizaletasuna
Andoain (Euskalduna)
> Loiola-Xabier 6. Etapa. Muskitz-

Osinaga-Aristregi-Berriosuso-
Iruña
Uztailak 5, igandea

> Lizara-Mesola (2175)-
Cucuruzuelo (1973)-Lizara
(gaua). Lizara-Coll. Foraton-
Bisaurain (2668)-Lizara.
Uztailak 18-19.

Amasa-Villabona (Aizkardi)
> Canfranc-Lecherines (2567)-

Borau (2561)-Rioseta-La Moleta
(2572)-Pala De Ip (2779)-
Canfranc
Uztailak 11 eta 12.

> La Moleta (2572)-Pala De Ip
(2779)-Canfranc
Uztailak 12, igandea.

Asteasu (Sagain)
> Mendi irteera Pirinioetara.

Uztailak 11, 12.

Deialdia
Amasa-Villabona
> Aizkardi mendi elkarteak argazki

eta datu bilduma egiteko asmoa
du. 1952 eta 2009 urte artean
egindako ibilaldi, eskalada, eski
espeleologia… Herritarren
argazkiak, diapositibak eta
informazioa biltzeko deialdia
zabaldu dute. Hiru aukera
daude: Eskutitz bidez: Aizkardi
M.E 75 postakutxa 20150
Amasa-Villabona; Ostegun
iluntzetan Larrea 18ko
elkartean; 620 554 937 telefono
zenbakira deituz (Jabier-Arantxa)
Azken eguna: Uztailak 16,
osteguna.

Irekiera
Amasa-Villabona
> Behar-Zana pilotalekuaren

UZTAILAREN 3tik aurrera

irekiera ofiziala.
Uztailak 4, larunbata: Herriko
gazteen musika eta dantza
emanaldia.
Uztailak 5, igandea: Behar-Zana
pilota eskolako haur nahiz
helduen arteko pilota partidak.
Eguerdian, zinta mozketa.

Garagardo azoka
Amasa-Villabona
> XIII. Garagardo azoka Irrintzi

elkartearen eskutik.
Uztailaren 16tik 19ra.
Txermingo ikastolaren
azpialdean.
18:00etatik aurrera.

Festa
Zizurkil Goia
> Kirol eskolaren ikasturte

amaierako festa. Uztailak 4,
larunbata. Goizean zehar
jolasak, eguerdian bazkaria
Zimiterioan.

Jaiak
Asteasu
> Santamaña elkartea, Goiballako

bizilagunak eta Asteasuko
Udaleko festa batzordearen
artean prestatutako jaiak.
Uztailak 11, 12, 17, 18, 19.
Ikus 2. orria.

Amasa-Villabona
> Santiago jaiak.

Uztailaren 24tik 31ra.
Hurrengo Aiurrirekin batera,
gehigarri berezia.

Jai batzordea
Zizurkil
> Elbarrenako festa batzordearen

bilerak: Ostegunetan 19:30etan
Atxulondo Kultur Etxean.

Pilota txapelketa
Zizurkil
> VII. Eskuz binakako pilota

txapelketa, uztaileko
larunbatetan, 16:00etatik
aurrera Zimiterioan. Finala
Andramari jaietan jokatuko da.

Uda kirola
Villabona/Zizurkil

Amasa-Villabona eta Zizurkilgo
kirol sailak antolatuta, eskaintza
zabala gazteentzat:

> Aerobik, cycling, igeriketa,
multiekintzak, tenisa, BTT eta
patinak. Olaederra kiroldegian.

> Hipika, uztaila eta abuztua Poni
Pottok elkartean.

> Surfa eta body board-a, uztaila,
abuztua eta irailean Zurriolako
hondartzan.

> Piraguismoa, uztaila eta
abuztuan Txaraman.

Gaztedia
Zizurkil
> Ostargi taldeak antolatuta,

Gipuzkoa ezagutzen ekimena.
Uztailaren 8tik 10era, 9-13 urte
bitarteko gazteentzat. Eguneko 2
euro. Kopuru mugatua: 12
gazte.

> Ostargi taldeak antolatuta,
kanpaldia Otsagabian. Uztailaren
21etik 24ra, 14-18 urte
bitarteko gazteentzat. 40 euro.
Kopuru mugatua: 12 gazte.

Txirrindularitza
Zizurkil/Villabona
> Neska txirrindularien Zizurkil-

Villabona sari nagusia.
Uztailak 26, igandea.
Irteera 10:00etan Zizurkilgo
plazatik.
Helmuga, 13:00etan Amasa-
Villabonan.
Kadete, junior eta elite mailako
txirrindulariak lehiatuko dira.

Hurrengo Aiurri
UZTAILAK 17

www.aiurri.com

KALETXIKIKO JAIAK
Ostirala, 3
19:00.Kandido eta bere
txikitxuak. 20:00. Pia-
no eta bibolin kontzer-
tua. 22:30. Mus txa-
pelketa azkarra. 23:00
Rock Festival: Ruso
Blanco,Xilum eta Maku-
lu-Ken taldeen eskutik.
01:00. Oilasko hotza
txanpainarekin.

Larunbata, 4
10:00. Eskupilota topa-
keta. Plater tiraketa.
12:00. Sagardo txapel-
keta. 17:00. Haur par-
kea.17:30. Toka.20:15.
Afaria. 22:15. Danbo-
rrada.23:00-03:00.Alai-
ki taldea. 01:00. Oilas-
koa eta txanpaina.02:00-
5:00. Nemux-gang dj.

Igandea, 5
09:00. Diana. 10:30.
Mendi Krossa.12:00.
Meza. 12:45. Urki dan-
tza taldea. Pintxoak eta
txaranga.14:00. Bazkari
herrikoia. 18:00. Peru-
rena a i ta-semeak.
23:00k arteEgan.Kan-
dido eta txikitxuek jaie-
tako zapia gordeko dute.

Jaiak

Ubilluts auzunea. 56.Pol. 10. zenb. 20140
ANDOAIN (Gipuzkoa)

% 943 300 214   Faxa: 943 590 956

• AUTO KONPONKETA
• MEKANIKA
• ELEKTRIZITATEA
• AIRE EGOKITUA

BILGUNE BERDEA
ibilgailuetan espezialistak

Asteasuko
UDALA

Arteta Kalea 5-7 behea. % 943 591 971 ANDOAIN

ZATOZ,
bertan aurkituko duzu girorik jatorrena.

Musika berria entzuteko aukera
paregabea duzu!

Eska ezazu katalogoa edo
egin gaur bertan zure eskaera!

å Motorrerako behar 
duzun guztia

å Motore azterketak
å Mota guztietako

Scooterrak

å Salmenta eta 
konponketak

å Quad ATV modelo
guztiak

PREZIO INTERESGARRIAK

U b i l l u t s  a u z o a ,  P o l .  5 6 - N º 1 2  •  2 0 1 4 0  A n d o a i n
Te l . :  9 4 3  5 9 1  41 3  /  F a x a :  9 4 3  5 9 0  4 5 6

etorri eta proba itetorri eta proba it zazu!zazu!

www.azkainmoto.com / azkain@azkainmoto.com

Yamaha 
Tmax 
ABS

KTM 125 EXC

Grizzly 700 

